
LGTBIQ+ siglak eta errealitateak espazio publikoan presenteago dauden arren, ez da
oraingo gauza zein belaunaldi berrien kontua soilik. Heteroarautik at bizi diren pertsonak
asko izan dira historia guztian zehar, baita Pasaian ere, izan heldu zein gazte, bertan
jaiotakoak edo bertara etorritakoak. Lan handia egin du jende askok errealitate ezberdinak

ikusgarri egin eta aldarrikapenak erdigunera ekartzeko eta, hori, ez da lan makala izan.

Egun, egoera sozial, administratibo eta politikoa aldekoagoa de arren, indarkeria, begiradak,
bazterkeria, estigma, bakardadea, tabua, mespretxua, irainak eta gutxiespenak jasotzen
dituzte kolektiboko kide askok egunerokotasunean, baita norberaren existentzia eta
izatearen ukapena ere. Egoerak hobera egin duen arren, asko dira, oraindik ere , LGTBIQ+
komunitateak aurre egin beharreko korapilo eta trabak. Hau gainditzeko, hori bera pairatzen
duten subjektuen protagonismoa eta zentralitatea lehentasunezkoa izanik ere, ardura

kolektiboa berebizikoa da.

Indarkeriarik gabeko bizitza duinak izatea gizarte eta, kasu honetan, Pasaia osoarena da,
hau ez delako ostadarretako bandera soilik, askoz gehiago da. Aniztasuna aberasgarria da,
noski, baino hori besterik ez da, ezberdinak diren pertsonen komunitateakO. Aldarrikapena,
beraz, ezin da aniztasuna izan, baizik eta desberdinak izatearren, arauak, aplikatzen duen
zapalkuntzarekin amaitzea. Horregatik diogu ardura herri guztiarena dela, LGTBIQ+
pertsonak ez ezik, edozein herritarrek duelako egunerokotasunean eta espazio ezberdinetan
ematen diren botere desoreka eta indarkeria egoeren aurrean jardun, moztu, eta

guztientzako Pasaia bizigarria egiteko ardura.

Horrez gain, iniziatiba pertsonal zein kolektiboetatik behar den moduan, instituzioen
esku-hartze eta lerratzeetatik ere behar du kolektiboak. Herritar ororen bizi baldintza duinak
bermatuko dituen politika publikoak diseinatu eta aplikatu behar ditu udalak, baita
sexu-genero disidenteen bizitzei dagokienean ere. Hau honela, Pasaiako LGTBIQ+
errealitatearen erradiografiaz gain, ezinbestekoa da, udalak, neurri zehatzak martxan jartzea
eta, horregatik, aurkezten dira amaieran Pasaiako LGTBIQ+ pertsonen bizi baldintzak

hobetzeko lehentasunezko neurriak.

Bestetik, azpimarratu nahi dugu, LGTBIQ+ bizitzak indarkeria eta mina baino askoz gehiago
ere badirela, eta pozek, plazerek eta grinek ere gurutzatzen dituztela. Hau nabarmentzea
garrantzizkoa da, ohiko joera izaten delako, neurrien diseinuaz jarduten dugunean,

automatikoki, indarkeriaren prebentziora bideratuta egongo diren neurriak soilik pentsatu

eta diseinatzea eta, horiez gain, bizigarritasuna eta gozamena bermatuko duten neurriek ere

besteek bezain besteko pisua behar dute izan.
Zer topatuko dugu bertan?

Marko teorikoa eta terminologia. Jarraian, testuan zehar erabiliko diren termino, hitz eta
ideia batzuk ulertu ahal izateko, marko teorikoa irakurri ahal izango duzue, siglak

desglosatu, eta zenbait eduki hobeto kokatzeko.

Babes juridikoaren azterketa. Bigarrenik, LGTBIQ+ neurrien babes juridikoa aurkezten da,

mundu mailako, Europa, Espainiar estatuko, zein EAEko lege ezberdinekin.

Metodologia eta prozesua. Ostean, ikerketan zehar erabili den metodologia azaltzen da,

lagina aurkeztu, eta prozesua argitzeko.

Ikerketaren eduki nagusia. Ondoren, ikerketaren eduki nagusia irakurtzeko aukera izango
duzue, bost ataletan banatuta. ldiosinkrasia berezia du Pasaiak, lau barruti ezberdinek
osatzen dute, eta haien arteko errealitateak oso ezberdinak diren heinean, barruti bakoitzari
dagokion narratiba konkretu bat aurkezten da, bakoitzaren nolakotasun, korapilo,
bereizitasun eta gakoei modu zorrotzago batean begiratu ahal izateko. Amaieran, Pasaia

osoari dagozkion ondorioak bildu dira.

Neurrien proposamena. Azkenik, ateratako ondorio eta erronkei erantzungo dieten

neurrien proposamenak ageri dira.

ANIZTASUNA VS ARAUA

LGTBIQ+ politikak, beste edozein politiken moduan, ez dira neutroak, eta ikusmira
ezberdinek gurutzatzen dituzte. LGTBIQ+ errealitateaz ari garenean, ez gara soilik desira,
pertzepzio edo identifikazio indibidualez ari, sistema oso baten anomalia gorpuzteaz ari
gara, berezkoa omen ez dena, antagonikoa, marjinala eta ezkutukoa. Pertsona batzuen
beharrak erdigunera ekartzeaz ari bagara, horiek, historikoki baztertuak izan direlako izan da
eta, beraz, beste zerbaitek hartu izan du erdigunea. Zentrala denak eragiten du boterea
(Foucault, 1977), eta horren araberako arauak sortzen ditu (juridikoak, sozialak, moralak...),
bertan sartzen ez diren bestelako nolakotasunak alde batera utziz eta, horrek, indarkeria

sortzen du.

Aniztasuna aldarrikatzea ondo dago, bestelako gorputz batzuen bizitzak eta erabakiak
ikusgarri bihurtzen direlako, baina haratago joan behar gara, ezin da aldarrikapenaren
erdigune izan. Denok gara ezberdinak, aniztasuna errealitate material bat da, baina
norberaren nolakotasunetan ezin da jarri azpimarra, baizik eta arautik ateratzearen praktikak
suposatzen duen indarkerian. Anitzak gara beste batzuek arau zehatz eta zurrun batzuk
eraiki dituztelako, eta gure bizitzak bizigarriak izango dira, arau horiek sortzen dituzten
zapalkuntzei aurre egiten badiegu. Hortaz, LGTBIQ+ pertsonen bizi baldintzak hobetu nahi
baditugu, boterea eta indarkeria non eta nola eraikitzen den ulertu behar dugu, horiek

aplikatzeko kanalak identifikatu, eta mugak batzuk ezarri.

SEXU-GENERO SISTEMA

LGTBIQ+ bizitzak eta errealitateak ulertu ahal izateko, ezinbestekoa zaigu, lehenik eta behin,
patriarkatuaren oinarriak zein diren ikusi, eta sexua eta generoa zer eta nola eraikitzen diren
jakitea. Horretarako, gako eta eta teoria garrantzitsuenetatik ibilbidea egingo dugu oinarri

batzuk ezartzeko.

Simone de Beauvoir filosofoak “Bigarren sexua” (1949) lanean, argudiatzen du emakumea
historikoki definitua eta eraikia izan dela gizonaren menpeko izateko, gizona gizaki
nagusitzat jo izan baita. Beauvoirrek dio mendekotasun hori ez dela naturala, ezta
saihestezina ere, baizik eta genero-desberdintasuna betikotzen duten eraikuntza sozial eta

kulturalen emaitza dela.

Beauvoirren ideia nagusietako bat honako hau da: "ez da emakume jaiotzen, emakume
izatera iristen da". Esaldi horrekin, Beauvoirrek nabarmentzen du generoa ez dela baldintza
biologiko bat, baizik eta sozialki eraikitako identitate bat, emakumeei jaiotzetik inposatzen
zaiena. Emakumeak gizartean mendeko rolak eta posizioak betetzeko sozializatzen direla

argudiatzen du, eta, horrela, haien askatasuna eta aukerak mugatzen dira.

Beauvoirren (1949) publikazioa hau teoria feminista okzidentalaren abiapuntu nagusi
moduan definitu izan dute autore feminista askok, Donna Haraway-ek (1995) esaterako,

baieztapen hau teoria feminista modernoren abiapuntu moduan azpimarratuz.

Sexu-genero sitema ulertzeko beste egile feminista garrantzitsu bat Gayle Rubine da, hark

proposatu zuen sexu-genero sistemaren nozioa (1975). Horrela definitu zuen:

Gizarte batek sexualitate biologikoa giza jardueraren produktu bihurtzeko xedapen

multzoa, non eraldatuak izan diren giza beharrak asetzen diren bertan (1986: 97).

Sexu biologikoari erreferentzia eginez, Jule Goikoetxeak (2021) sexu biologiko moduan
definitua izan dena prozesu material bat dela aipatzen du, hau da, gorputz horiek produzitu
egiten dira, ez dira neutroak eta, beraz, sexu biologikoaz dagoen ikuskera esentzialistarekin
apurtu egin behar da. Horrela azaldu zuen Jule Goikoetxeak Berria egunkarian eginadako

elkarrizketa batean:

Patriarkatua, dominazio maskulinoaren sistema historiko politikoa den aldetik, gorputz
zehatzen produkzioan oinarritzen da, eta gorputza da gure lehen materialitatea; beraz,
gorputz sexualizatuak sortzea, zeintzuen arabera egikaritzen den patriarkatua, prozesu
material bat da: emakumeak eta gizonak egin egiten dira, zuriak eta beltzak bezala.
Materiala versus sinbolikoa, ekonomikoa versus kulturala zatiketa ilustratu
androzentrikoen kontra gaude: patriarkatua legitimatzeko mekanismo bat dira. (Asensio,

2022)

Azkenik, genero-eraikuntza ulertzeko ezinbestekoa zaigu “Genero nahasmendua:
Feminismoa eta identitatearen subertsioa” Butler, Judith. (1990). Lan honetan, Butlerrek
argudiatzen du generoa ez dela pertsona baten berezko edo funtsezko ezaugarri bat, baizik

eta denboran zehar errepikatzen eta mantentzen diren ekintza eta portaera batzuk.

Butlerrek "performance" kontzeptua erabiltzen du genero-arauak, portaera, keinu, rol eta

adierazpen jakin batzuk errepikatuz nola ezartzen eta mantentzen diren deskribatzeko.



{ LOTBIQ
| ERREALITATEAK

Argudiatzen du generoa ez dela berezko edo daukagun zerbait, baizik eta erritu eta praktika

kultural jakin batzuen jarduera errepikatuaren bidez egiten eta frogatzen den zerbait.

Aldi berean, generoaren eraikuntzan "errepikapenak" duen garrantzia ere nabarmendu zuen
Butlerrek. Genero-arau eta -praktika jakin batzuk denboran zehar errepikatzeak lagundu
egiten du genero-identitateak gizartean egonkortzen eta iraunarazten, etengabean eta modu
inkontzientean barneratu egiten direlako, eta egunerokotasuneko praktika guztietan

azaleratzen da, gorpuzte automatizatu baten moduan.

Gainera, etengabeko birdefinizio honetan, genero eraikuntza bera termino performatiboetan
aztertzeaz gain (Butler, 1990), sexua bera ere eraikuntza bio-medikua dela azpimarratu

zuen.

Laburbilduz, Judith Butlerren performance eta errepikapenaren teoriaren arabera, generoa
ekoitzitako eraikuntza bat da, eta zenbait ekintza eta portaera errepikatuz ezartzen eta

mantentzen da.

Hortaz, nahiz eta sexua eta generoa modu ezberdinduan azalduko ditugun jarraian, uste
dugulako ulertzeko errazagoa dela (baita estrategia feminista moduan ere) patriarkatuaren

biziraupenerako gorputzen sexuatze prozesu berdinaren markoan kokatu behar ditugu biak.

- Sexua. Gehienetan, genitalitatea kontuan hartuz egiten den sailkapen bio-politikoa
da, arra/emea bitartasunean laburtzen dena. Kasu batzuetan, beste parametro
batzuk (hormonak, gonadak, kromosomak) ere kontuan hartzen ditu; beti ere,
begirada bio-mediko batetik bitartasun hori indartu eta definituz. Kanpoan utzi eta
zapaltzen ditu intersexualak (bi kategoria horietan sartzen ez diren gorputzak).

- Generoa. Eraikuntza honek ere bitartasuna indartzen du, hain zuzen, jaiotzean
egotzitako sexuaren gainean, kulturalki eta sozialki egotzitako balio sistema baten
baitan, alegia, gizon/emakumeak sortzen ditu. Horien gainean eraikitzen da baita ere,
maskulinitatea/feminitatea binomioa, zeina askotan sexuari egotzitako balioekin
argudiatzen saiatzen den (biologia, hormonak...) baina baita, gizarteko arau estetiko
bat eraikitzen duen: genero adierazpena (alegia, norberaren generoa nola erakutsi,
aditzera nola eman). Eraikuntza honetan, trans aterkipean (aurrerago definizio
zehatza) dauden gorputz guztiak zapaltzen dira, alegia, bitartasun hori hausten
dutelako. Baita, genero adierazpenak haiei egotzitako generoak traizionatzen

dituztenak.

Sexua eta Generoa zer diren definitu ondoren, ikerketan zehar agertuko diren ondorioak eta
kategoriak ulertu ahal izateko, garrantzitsua egiten zaigu ondorengo beste hiru kontzeptu

hauek ere argitzea.

- Genero identitatea: Bakoitzak bere generoarekiko duen lotura, pertzepzio eta
identifikazio maila da. Batzuek, jaiotzetik ezarritako generoarekin eroso eta
identifikatuak sentitzen dira, baina beste batzuk, ordea, ezarritako generoarekin ez
dira eroso eta identifikatuta sentitzen, eta genero trantsizio bat abiarazten dute haien
buruak eta inguruak beste genero kategoria batean identifikatzeko. Jaiotzerakoan
haien gorputzaren arabera ezarritako generoarekin eroso eta identifikatuta sentitzen
diren pertsonak definitzeko “zisgenero” hitza erabiltzen da, eta jaiotzean ezarritako
generoarekin identifikatuta sentitu ez, eta trantsizio prozesu bat abiarazi duten

pertsonak izendatzeko, “transgenero” hitza erabiliko dugu.

- Genero adierazpena: Norberak bere genero identitatea adierazteko duen era (izena,

estetika, gorpuzkera, ahotsa...).

- Sexu-lehentasuna: Pertsona batek beste genero batetiko, genero berdinarekiko
edo genero ezberdinekiko duen erakarpen emozionala, erromantikoa eta sexuala da.

Baita beste inorekiko erakarpen emozionalik, erromantikorik edo sexualik ez izatea

ere.

Sexua Ar/ Eme Intersexualitatea

Generoa Emakume / Gizon (cis) Trans errealitateak
(+trabestiak, queerrak,
drag-ak, emakume
maskulinoak, gizon
femeninoak, ez Dbitarrak,
bestelako genero
adierazpenak...)

Lehentasun edo desira Heterosexualitatea Lesbiana, Gay, Bisexualak
(+bestelako desira

, 10

sexuala definizioak)

HETEROARAUA

Aurretik aipatu moduan, heterosexualitatea sexu-lehentasunaren barruan kokatu genezake,
erromantikoki, erotikoki edo afektiboki nor desiratzen duzun izendatzeko beste kategoria

bat izan daitekeelako.

Heterosexualitatea araua dela esaten dugunean, ordea, ez dugu inoren desira indibiduala
zigortu edo epaitu nahi, baizik eta gizartearen antolaketa eta harremanak arautzen dituen
sistema moduan definitu nahi dugu, botere-harremanen eta genero-eraikuntzaren

konplexutasuna ulertzeko.

Heterosexualitatea modu integralean ulertzea ezinbestekoa da. Aipaturiko diskurtso
biologizistak medio, heterosexualitatea, medikuntza okzidentalak kategorizaturiko ar eta
emearen arteko harreman afektibo-sexual moduan ulertu izan da soilik, naturala, arrazionala
eta berezko jardun moduan, gainera. Heterosexualitatea, ordea, askoz gehiago da, autore
askok aipatu moduan, erregimen politiko bat. Stéphanie Papinek (2014) esan bezala,
heterosexualitatea erregimen politikoa da norma delako. Heterosexualitatea gure jarreretan
dago, gure harremantzako moduetan, familian, eskolan, eta plazerean. Berezkotzat ulertzen
da heterosexualitatea, jaiotzetik dagoena, lehen galtzerdietako koloretik, familiako kideek
urte gutxirekin bikotea dugun galdetzera, eta gure jardun afektibo-sexualetan genitalak

plazer-bide bakar moduan ulertzeraino.

Elisabeth Badinterek (1993) XIX. mendean norma moduan inposaturiko instituzio sozial,
politiko, ekonomiko eta sinboliko moduan definitu zuen. Heterosexualitatearen sorreraren
ardura zenbait sexologoen gain uzten du, heterosexualitatea, homosexualitatearen
kontraposizio eta dikotomia positibo moduan kokatzeko. Horrela, sexualitate txar eta

onaren arteko eraikuntza sendotuz.

Oscar Guaschen (2000) arabera, maitasunetik at, bizi-eredu hegemoniko bat izan da azken
150 urteetan. Heteroaraua soldatapeko lanaldi eta jendarte industrialarekin jaiotzen da.
Produkzio kontua dela dio, umeak produzituko dituzten beste umeak produzitzea hain
zuzen ere Modu horretan, langileak ekoitzi, armadara joango direnak produzitu, eta esku-lan

merkea sortuz.

11

Escupamos sobre Hegel y otros escritos sobre Liberacion Femenina (Lonzi, C. 1978)
testuan, heterosexualitatea dogma moduan definitzen du, emakumeak gizonaren osagartri
“natural” bezala ulertzen dituen dogma, erreprodukzioaren diskurtsoaren bitartez

sostengatzen dena.

Monique Wittingek “El pensamiento heterosexual y otros ensayos” (1992) liburuan aipatu
moduan, hitzaren jatorri anglosaxoitik hasita soilik, straight, heterosexualitatea modu
politikoan ulertzen hasteko pista ugari ematen dizkigu. Hitzak zuzena esan nahi du
ingelesean, eta bere baitan bestelako sinbolismo handiak biltzen ditu zuzentasun horretatik
abiatuta. Honek, bestelako kontzeptu antagonikoak sortzen ditu, dikotomiak,
zuzentasunaren kontrakoak direnak ezinbestean, eta, horrenbestez, heterosexualitatea

zuzentasuna bada, desegokia, antinaturala eta okerra dena, homosexualitatea da.

Wittingen (1992) dio feminismoak erabilitako emakume kontzeptua irudizko subjektu bat
besterik ez dela, baldintzatua eta ezinbestekoa dena pentsamendu heterosexualarentzako.
Sexuen arteko diferentzia, gizon eta emakumezkoen artekoa hain zuzen ere, medikuntza eta
biologia justifikazio moduan erabilita zilegiztatu da, sexu kategoria politikoa dela ezkutatuz,
eta pentsamendu heterosexuala sustengatuz. Beharrezkoa eta ezinbestekoa da gizon eta
emakume kategoriak modu politiko, irudizko zein sinbolikoan desegitea, zioen Wittingek
(1992), ez daudelako bi sexu, zapaltzailean den bat eta zapaldua den bestea baizik. Hortaz,
zapalkuntza da sexuak eraikitzen dituena eta ez alderantziz, aurretik esan moduan,

kapitalismoak bizirauteko zapaldu-zapaltzaile harremanak behar dituelako ezinbestean.

Horrenbestez, Wittingen (1992) aburuz, feminismoarentzat ezinbestekoa da emakumea
beharrezko  kategoria moduan ulertzeari uztea, pentsamendu menderatzaile
heterosexualaren sorkuntza delako, eta ez gizartearen aurretik dagoen esentzia. Gainera,
ezinbestekoa da heterosexualitatea termino materialistetan ulertzea. Aurretik behin baino
gehiagotan aipatu dugu kapitalismoak ezinbestean subjektu antagonikoak behar dituela,
binomioak, zapaltzaile eta zapalduak hain zuzen ere. Heterosexualitateak gizona den
hegemonia bat sortzen du, zapaltzailea dena, eta boterea baliatzeko emakumearen
kategoria sortzen du, eta horregatik ulertu dezakegu heterosexualitatea erregimen politiko

moduan.

Beraz, norberaren desira indibidualetik haratago, heteroaraua, produzituak diren bi sexuak
antagonikoak eta ezinbestean osagarriak direnaren ideia sostengatzeko mekanismoa da,

maitasunaren izenean, emakumeek dohainik zaindu dezaten eta bizitza sostengatu dezaten.

12

LGTBIQ+ ERREALITATEAK

Hartara, lan honetan, sailkapen eta zapalkuntza hauek guztiak definitzeko, LGTBIQ+ siglak
erabiltzea erabaki dugu arau guzti horietatik at dauden gorputz, praktika eta kolektiboak
izendatzeko. Ez inola modu hertsian, bai, ordea, araua nolabaiteko disidentzia

afektibo-sexualetik apurtzen duten horiek definitzeko.

Ez da hitz propio bat, sigla segida bat da, eta izki bakoitzak errealitate ezberdin bati egiten
dio erreferentzia. Beraz, hau erabiltzen dugunean zertaz ari garen ulertu ahal izateko,

jarraian azaltzen da bakoitzaren definizioa.

e Lesbiana (L): genero bereko beste pertsona batek emozionalki, afektiboki,
erromantikoki eta/edo sexualki erakartzen duela sentitzen duen emakumea.

e Gay (G): genero bereko beste batzuekiko erakarpen emozionala, afektiboa eta/edo
sexuala sentitzen duen gizona.

e Trans (T): Gorputzaren arabera jaiotzean esleitutako generoarekin ados edo eroso
ez, eta haien buruak beste genero kategoria batean identifikatzen duten pertsonak.

e Bisexualitatea (B): genero bat baino gehiagorekin erakarpen erromantikoa,
afektiboa eta/edo sexuala duten pertsonak, ez derrigorrez aldi berean, ez derrigorrez
modu berean eta ez derrigorrez maila eta intentsitate berean.

e Intersexuala (I): Medikuntzak kategorizatzen dituen sexu banaketa (ar/eme)
bitarretik kanpo kokatzen diren gorputzak, haien genitalak, hormonak, ugal apartuak
edota kromosomak ezin direlako kategoria bitar horietan kokatu.

e Queer (Q): Queer hitza aterki gisa ulertu izan da, zeinak orokorrean, identitate,
orientazio sexual edo generoaren aldetik arautik at dauden identitate eta praktikak
biltzen dituen. Historikoki, terminoa peioratiboa izan da, baina gaur egun, askok,
bere burua identifikatzeko eta komunitatearen barruan elkartzeko modu gisa
erabiltzen dute.

e Plus (+): Bestelako aukera eta lehentasunak jasotzen ditu, hala nola, asexualitatea,

beste pertsonekiko erakarpen erotikorik ez duten pertsonak.

Azkenik, sexilio hitza agertzen da behin baino gehiagotan testuan zehar, ondorengo da

dafinizioa:

[iz.] Sexilio. LGBT+ pertsonak beren jaioterritik alde egin behar izatea, haien

sexualitatearen edo genero-identitatearen ondorioz jazarrita edo onartu gabe sentitzeagatik.

) ERREAL ITATEAK
Marko legegileari dagokionean, LGTBIQ+ pertsonek oraindik ere hutsune eta traba batzuei
aurre egin behar dieten arren, azkeen urteetan aurrera pasu handiak eman dira LGTBIQ+
pertsonen eskubideak bermatzeko legeen diseinu eta aplikazioan. Aurkezten den
proposamenaren euskarri juridikoa azaltzen da jarraian, proposatuko diren neurri eta
politiken basaleku legala hain zuzen ere. Proposamen hau eta ondorengo ibilbidea eratzeko,

lau araudi-esparru nagusi hartuko ditugu kontutan:

e Nazioarteko arau esparrua.
e Europar Batasuneko arau esparrua.
e Espainiar estatuko arau esparrua.

e FEuskal Autonomia Erkidegoko arau esparrua.
Nazioarteko arau esparrua

e Giza Eskubideen Adierazpen Unibertsala (1948)

o 1. Artikulua “Gizon-emakume guztiak aske jaiotzen dira, duintasun eta
eskubide berberak dituztela; eta ezaguera eta kontzientzia dutenez gero,
elkarren artean senide legez jokatu beharra dute.”

o 2. Artikulua “Gizaki orori dagozkio Aldarrikapen honetan adierazitako
eskubide eta askatasunak, eta ez da inor bereziko arraza, larru-kolorea,
sexua, hizkuntza, erlijioa, politikako edo bestelako iritzia, sorterria edo

gizarteko jatorria, ekonomi maila, jaiotza edo beste inolako gorabeheragatik.”
e Eskubide Zibil eta Politikoen Nazioarteko Ituna (1966)

o 2.1. Artikulua “lItun honetako estatu alderdi bakoitzak konpromisoa hartzen
du bere Ilurraldean dauden eta bere jurisdikzioaren mende dauden
gizabanako guztiei itun honetan aitortutako eskubideak errespetatzeko eta
bermatzeko, arraza, kolorea, sexua, hizkuntza, erlijioa, iritzi politikoa edo
beste era batekoa, jatorri nazionala edo soziala, ekonomia-maila, jaiotza edo

beste edozein gizarte-baldintza kontuan hartu gabe.”

e Yogyakartako printzipioak (2006): Giza Eskubideen nazioarteko legedia
sexu-orientazioari eta genero-identitatearen alorrean ere aplikatzeari buruzko
printzipio-multzo bat dira, estatuak LGTBIQ+ pertsonen eskubideak bermatzera

bultzatuz.

Homofobiaren eta sexu-orientazioan oinarritutako diskriminazioaren aurkako
adierazpena (2008ko abenduaren 18). “Pertsonen aurkako diskriminazio eta
indarkeria mota guztiak ezabatzea, haien sexu-orientazio eta genero-identitaea

edozein izanik ere.”

Giza Eskubideen Kontseiluaren sexu-orientazio eta genero-identitatearen inguruko
17/19 ebazpena (2011). “Giza Eskubideak, Sexu Orientazioa eta Genero Identitatea"
izenburua duen ebazpenak mundu osoko sexu-orientazioan eta genero-identitatean
oinarritutako indarkeriaren eta diskriminazioaren inguruko kezka jorratzen du, eta
neurriak hartzeko eskatzen die estatuei, sexu-orientazioan eta genero-identitatean
oinarritutako indarkeria eta diskriminazioa prebenitzeko eta eta horren gainean

esku-harzeko.

Giza eskubideen, Sexu-orientazio eta Genero- identitatearen inguruko NBEko Batzar
Nagusiaren ebazpena (2012ko ekainaren 4ean). LGBTI pertsonen aurkako
diskriminazioa eta indarkeria giza eskubideen urraketa direla onartzen du, eta estatu
kideei dei egiten die neurriak har ditzaten urraketa horiek prebenitzeko eta horiei
aurre egiteko. Ebazpenak, halaber, Giza Eskubideetarako Nazio Batuen Goi
Komisarioari eskatzen dio gaiari buruzko txosten bat prestatzeko eta
informazio-bilera bat antolatzeko, LGBTI pertsonen eskubideak babesteko

jardunbide eta erronkak eztabaidatzeko.

Giza Eskubideen Kontseiluak onartutako 27/32 ebazpena - “Giza eskubideak,
Sexu-orientazioa eta Genero- identitatea” (2014ko irailaren 26ean). Ekubideen
urraketa moduan hartzen ditu sexu-orientazioan eta genero-identitatean
oinarritutako diskriminazioa eta indarkeria, eta giza eskubideen urraketa horiek
prebenitzeko eta horiei aurre egiteko neurriak hartzearen garrantzia nabarmentzen
du. 27/32 Ebazpenak estatuei eskatzen die pertsona guztien giza eskubideen
babesa bermatzeko, haien orientazio sexuala eta genero-identitatea alde batera
utzita, eta LGBTI pertsonen aurkako diskriminazioa eta indarkeria prebenitzeko eta

horri heltzeko neurri zehatzak hartzeko.

Giza Eskubideen Kontseiluak onartutako 32/2 ebazpena - “Sexu-orientazio eta
genero-ideantitateagatik jasotako indarkeriaren eta diskriminazioaren aurkako

babesa” (2016ko ekainaren 30ean).

o Sexu-orientazio eta genero-identitateagatik jasotako indarkeriaren eta
diskriminazioaren aurkako babesa bermatzeko maila internazionalean
indarrean dauden tresnen aplikazioa ebaluatu, eta horien indargune eta

hutsuneak identifikatu.

o Herritarrengan  sexu-orientazio eta  genero-identitateagatik  jasotako
indarkeriaren eta diskriminazioaren inguruko Kkontzientzia zabaltzea eta

indarkeria eta diskriminazioaren muin eta arrazoi nagusiak identifikatu.

o Estatuekin eta kasuan kasuko beste interesdun batzueki, hitz egitea. Nazio
Batuen organismoak, programak eta funtsak, giza eskubideak, giza eskubideen
erakunde nazionalak, gizarte zibila eta erakunde akademikoak, eta haiekin

kontsultak egitea; A/HRC/RES/32/2 eta GE.16-12176 3.

o Sexu-orientazio eta genero-identitateagatik indarkeriarik eta diskrimiziorik ez
jasotzeko, etstatuekin lankidetzen, babeserako neurriak diseinatu eta

aplikatzea.

o Sexu-orientazio eta genero-identitateagatik jasotzen den indarkeria eta

diskriminazioaren arrazoi anitz, elkarlotu eta intersekzionalei aurre egitea.

o Aholkularitza-zerbitzuak antolatzea, erraztea eta babestea. Laguntza teknikoa
eskaini eta gaitasunak sustatzea. Baita, Sexu-orientazio eta
genero-identitateagatik jasotzen den indarkeria eta diskriminazioaren aurrean
jarduteko estatu ezberdinek dituzten neurriak babesteko kooperazio

internazionala.

Giza Eskubideen Kontseiluak onartutako 41/18 ebazpena - “Sexu-orientazio eta
genero-identitateagatik jasotzen den indarkeria eta diskriminazioaren babeserako
aditu independientearen mandatua” (2019ko uztailaren 19an). Aditu independente
bat izendatuko da, Sexu-orientazio eta genero-identitateagatik jasotzen den
indarkeria eta diskriminazioaren babesa abordatzeko. Aditu independentea
arduratuko da LGBTI+ pertsonen giza eskubideen egoera mundu osoan
monitorizatzeaz, indarkeria- eta diskriminazio-kasuak ikertzeaz, LGBTI+ pertsonen
eskubideak babesteko jardunbide eta erronka onenei buruzko informazioa emateaz

eta Nazio Batuetako Giza Eskubideen Kontseiluari urteko txostenak aurkezteaz.

Europar Batasuneko arau esparrua

e Giza Eskubideen Europako Konbentzioa (1950).

o “Konbentzio honetan aitortutako eskubide eta askatasunen gozamena
inolako bereizketarik gabe ziurtatu behar da, sexua, arraza, kolorea,
hizkuntza, erlijioa, iritzi politikoak edo beste jatorri nazional edo soziala,
gutxiengo nazional bateko kide izatea, aberastasuna, jaiotza edo beste

nolakotasunak edozein izanik ere. "

e FEuropako Kontseiluaren 756. Ebazpena eta 934. Gomendioa, “pertsona

homosexualei dagokienean”(1981).

o 756. ebazpena: Estatu kideei eskatzen die sexu-orientazioan oinarritutako
diskriminazioari aurre egiteko neurriak har ditzatela eta homosexualen
tratu-berdintasuna berma dezatela enpleguaren, hezkuntzaren eta

etxebizitzaren arloetan, besteak beste.

o 934 Gomendioa: 756. ebazpena osatzen du, orientazio zehatzagoa ematen
baitu homosexualenganako diskriminazioari heltzeko neurriei dagokienean.
Berdintasuna sustatzeko eta pertsona homosexualen eskubideak babesteko
ezar daitezkeen politikei eta legegintza-neurriei buruzko gomendio espezifikoak

jasotzen ditu estatu kideentzat.

e FEuropako Parlamentuaren 1984ko martxoaren 13ko Ebazpena, lantokiko sexu
diskriminazioei dagokiena. Berariaz lantzen ditu lantokietako sexu-orientazioagatik

jasotzen diren diskriminazioak.

e Europako Parlamentuaren 1989ko irailaren 12ko Ebazpena, transexualen aurkako
diskriminazioari dagokiona. Pertsona transexualek dituzten kezka eta erronka
espezifikoei heltzea du helburu, eta diskriminazioaren aurrean jarduteko eta

oinarrizko giza eskubideak bermatzera bultzaten ditu.

e Europako Parlamentuak 1994ko otsailaren 8an emandako ebazpena, Europako

Erkidegoko homosexualen eta lesbianen eskubideen berdintasunerako.

e Amsterdango Ituna 1997ko urriaren 2an. 13.1. artikulua “lItun honetako gainerako
xedapenei kalterik egin gabe, eta Erkidegoari ematen dizkion eskumenen mugen

barruan, Kontseiluak, 2. paragrafoan ezarritako prozeduraren arabera, neurri egokiak

hartuko ditu sexuagatik, arrazagatik edo jatorri etnikoagatik, erlijio edo
sinesmenengatik, desgaitasunagatik, adinagatik edo sexu-orientazioagatik diren

bereizkeriaren aurka borrokatzeko. "

e FEuropako Parlamentuaren ebazpena (2006ko urtarrilaren 18an). Lesbianen eta gayen
eskubideen berdintasunari eta diskriminazioaren eta homofobiaren aurkako borrokari
dagozkionak. Estatu kide guztiei eskatzen zaie xedapen juridiko eta administratibo
guztietan tratu-berdintasunaren printzipioa aplikatzen ziurtatu dezaten, xedapen

pertsonen sexu-orientazioa edozein izanik ere.

e FEuropako Parlamentuaren Ebazpena, Nazio Batuetako giza eskubideei,

sexu-orientazioari eta genero-identitateari dagokiona (2011ko irailaren 28an).

e Europako Parlamentuaren Ebazpena, Europan homofobiaren aurkako borrokari
dagokiona (2012ko maiatzaren 24ean). Gako nagusi batzuk ondorengo hauek izan

ziren.
o LGBTI pertsonen aurkako diskriminazioa eta indarkeria gaitzestea.

o Estatu kideei dei egiten zaie neurri zehatzak har ditzaten LGBTI pertsonen
tratu-berdintasuna eta diskriminaziorik eza bermatzeko bizitzako esparru

guztietan, baita enpleguan, hezkuntzan, arreta medikoan eta etxebizitzan ere.

o Hezkuntzak LGBTI pertsonekiko errespetua eta tolerantzia sustatzeko duen

funtsezko zeregina ezagutzea.

o Estatu kideei eskatzea neurriak har ditzatela familiaren eremuko eta LGBTI
pertsonentzako osasun-zerbitzuetarako sarbideari dagokion diskriminazioari

aurre egiteko

o LGBTI pertsonentzat adierazpen-askatasunaren eta bilera baketsuen
garrantzia aitortzea, bai eta EBtik kanpoko herrialdeetan jazartuak diren

LGBTI pertsonak babesteko beharra ere.

e Lunacek informea (2014). Sexu-orientazioagatik eta genero-identitateagatik jasotzen
den diskriminazioa borrokatzeko eta homofobiaren kontra jarduteko EBren

ibilbide-orriari buruzko txostena.

e FEuropar Batasuneko Oinarrizko Eskubideen Gutunaren berrikuspena (2016). Berretsi
egiten da “ "Debekatuta dago bereizkeria oro, eta, bereziki, sexuagatik, arrazagatik,
koloreagatik, jatorri etniko edo sozialagatik, ezaugarri genetikoengatik, hizkuntza,
erlijio edo sinesmenengatik, iritzi politikoengatik edo beste edozeinengatik,
gutxiengo nazional bateko kide izateagatik, ondareagatik, jaiotzagatik,

desgaitasunagatik, adinagatik edo sexu-joeragatik. "

e FEuropako Parlamentuaren ebazpena, EB LGBTIQ pertsonentzako askatasun-eremu
deklaratzeari dagokiona (2021eko martxoaren 11an). EB LGBTIQ pertsonentzako

askatasun-eremu gisa deklaratzea.

Espainiar estatuko arau esparrua

Kasu honetan, estatu mailan aurretik bestelako lege batzuk diseinatu badira ere, transen
berdintasun erreal eta efektiborako eta LGTBI pertsonen eskubideak bermatzeko otsailak
28ko 4/2023 legea hartuko dugu kontuan nagusiki, LGTBIQ+ pertsonen eskubideak

bermatzeko esanguratsuena delako. Garrantzia berezia eman diogu hiru alderdietan:

- Eragin esparru eta haien funtzioak modu oso zehatzean argitzen ditu legeak.
Horretarako, bereziki begiratuko ditugu |. Kapituluaren 4, 5, 6 eta 7. artikuluak. Bertan,
botere publikoen betebehar eta ekimenak zehazten dira, hala nola, “babes,
errekonozimendu, sentsibilizazio eta zabalpen” betebeharrak. Hala ere, bereziki
azpimarragarria da, diagnostiko eta ekintza plan honi dagokionez, 7. Artikuluak zehazten

duen “lkerketa eta estatistikarako” betebeharra.

TITULO |
Actuacion de los poderes publicos
CAPITULO |

Criterios y lineas generales de actuacion de los poderes publicos y organo de
participacion ciudadana

Articulo 4. Deber de proteccion.
Los poderes publicos, en el ambito de sus competencias, desarrollaran todas las

medidas necesarias para reconocer, garantizar, proteger y promover la igualdad de

trato y no discriminacion por razén de orientacion e identidad sexual, expresion de
género o caracteristicas sexuales de las personas LGTBI y sus familias.

Articulo 5. Reconocimiento y apoyo institucional.

1. Los poderes publicos adoptaran las medidas necesarias para poner en valor la
diversidad en materia de orientacién sexual, identidad sexual, expresién de género y
caracteristicas sexuales y la diversidad familiar, contribuyendo a la visibilidad, la
igualdad, la no discriminacién y la participacion, en todos los ambitos de la vida, de las
personas LGTBI.

2. Los poderes publicos fomentaran el reconocimiento institucional y la participacion
en los actos conmemorativos de la lucha por la igualdad real y efectiva de las personas
LGTBI.

Articulo 6. Divulgacion y sensibilizacion.

Los poderes publicos, en el ambito de sus competencias, promoveran camparas de
sensibilizacion, divulgacion y fomento del respeto a la diversidad en materia de
orientacion sexual, identidad sexual, expresién de género y caracteristicas sexuales y a
la diversidad familiar, dirigidas a toda la sociedad, y en especial en los ambitos donde
la discriminacién afecte a sectores de poblacién mas vulnerables.

Articulo 7. Estadisticas y estudios.

1. Los poderes publicos, en el ambito de sus competencias, impulsaran la realizacién
de estudios y encuestas sobre la situacién de las personas LGTBI que permitan
profundizar en la naturaleza y el alcance de las principales situaciones de
discriminaciéon que les afectan y registrar su evolucion a lo largo del tiempo.

2. Los poderes publicos, en el ambito de sus competencias, incluiran en la elaboracion
de sus estudios, memorias o estadisticas, cuando se refieran o afecten a aspectos
relacionados con la discriminacion de las personas LGTBI, los indicadores y
procedimientos que permitan conocer las causas, extension, evolucién, naturaleza y
efectos de dicha discriminacién. Estos datos se desglosaran en funcion de las causas
discriminatorias previstas en esta ley siempre que sea posible.

- Bestetik, 2023ko Legea oinarri gisa hartzeko beste arrazoi bat, legea beraren

gaurkotasuna da, batik bat, trans despatologizazio eta terminologiari dagokionez.

“En lo relativo a las personas transexuales (en adelante, personas trans), la Clasificacion
Internacional de Enfermedades de la Organizacidon Mundial de la Salud, en su undécima
revision (CIE-11), de 2018, elimind la transexualidad del capitulo sobre trastornos
mentales y del comportamiento, trasladandola al de «condiciones relativas a la salud
sexual», lo que supone el aval a la despatologizacion de las personas trans”.

- Eta azkenik, 3. artikuluan oinarrizko kontzeptuak birdefinitzeko egindako lana ere kontuan

izango dugu, zeinak gida gisa balioko digun terminologia eta eragite arloak definitzeko.

g) Intersexualidad: La condicion de aquellas personas nacidas con unas
caracteristicas biolégicas, anatémicas o fisioldgicas, una anatomia sexual, unos
organos reproductivos o un patrén cromosoémico que no se corresponden con las
nociones socialmente establecidas de los cuerpos masculinos o femeninos.

h) Orientacion sexual: Atraccién fisica, sexual o afectiva hacia una persona.

La orientacion sexual puede ser heterosexual, cuando se siente atraccion fisica, sexual
o afectiva Unicamente hacia personas de distinto sexo; homosexual, cuando se siente
atraccion fisica, sexual o afectiva Unicamente hacia personas del mismo sexo; o
bisexual, cuando se siente atraccidn fisica, sexual o afectiva hacia personas de
diferentes sexos, no necesariamente al mismo tiempo, de la misma manera, en el
mismo grado ni con la misma intensidad.

Las personas homosexuales pueden ser gais, si son hombres, o lesbianas, si son
mujeres.

i) Identidad sexual: Vivencia interna e individual del sexo tal y como cada persona
la siente y autodefine, pudiendo o no corresponder con el sexo asignado al nacer. j)
Expresion de género: Manifestacidn que cada persona hace de su identidad sexual.

k) Persona trans: Persona cuya identidad sexual no se corresponde con el sexo
asignado al nacer.

) Familia LGTBI: Aquella en la que uno o mas de sus integrantes son personas
LGTBI, englobandose dentro de ellas las familias homoparentales, es decir, las
compuestas por personas lesbianas, gais o bisexuales con descendientes menores de
edad que se encuentran de forma estable bajo guardia, tutela o patria potestad, o con
descendientes mayores de edad con discapacidad a cargo.

m) LGTBIfobia: Toda actitud, conducta o discurso de rechazo, repudio, prejuicio,
discriminacién o intolerancia hacia las personas LGTBI por el hecho de serlo, o ser
percibidas como tales.

n) Homofobia: Toda actitud, conducta o discurso de rechazo, repudio, prejuicio,
discriminacién o intolerancia hacia las personas homosexuales por el hecho de serlo, o
ser percibidas como tales.

f) Bifobia: Toda actitud, conducta o discurso de rechazo, repudio, prejuicio,
discriminacién o intolerancia hacia las personas bisexuales por el hecho de serlo, o ser
percibidas como tales.

o) Transfobia: Toda actitud, conducta o discurso de rechazo, repudio, prejuicio,
discriminacién o intolerancia hacia las personas trans por el hecho de serlo, o ser
percibidas como tales.

p) Induccién, orden o instruccién de discriminar: Es discriminatoria toda
induccidn, orden o instruccién de discriminar por cualquiera de las causas establecidas
en esta ley. La induccion ha de ser concreta, directa y eficaz para hacer surgir en otra
persona una actuacién discriminatoria.

Euskal Autonomia Erkidegoko arau esparrua.

e 14/2012 Legea, ekainaren 28koa, transexualak genero-identitateagatik ez
baztertzeari eta haien eskubideak aitortzeari buruzkoa. Horrela definitzen da

legearen helburua:

Transexualei, transexual izateagatik edo izate horrek sortzen dien egoera pertsonal
zein sozialagatik, legedian oraindik ere eragiten zaizkien bereizketa mota guztiak
gainditzera bidean laguntzea eta aurreratzea, eta, horrekin batera, Konstituzioan
aipatzen diren zenbait printzipioren arau-garapena hobetzea, alegia, diskriminaziorik
eza, nortasunaren garapen askea eta pertsonaren, familiaren eta taldearen babes
sozial, ekonomiko eta juridikoa jasotzen dituzten printzipioen arau-garapena
hobetzea, horretarako aplikatzekoa den araudia gizarteak bizi duen garai

historiakoari egokituz

e 234/2015 Dekretua, abenduaren 22koa, transexualen dokumentazio

administratiboari buruzkoa.

Dekretuak azalpen atal bat, sei artikulu, azken xedapen bat eta bi eranskin ditu.
Lehenengo artikuluan adierazten da, hain zuzen ere, dekretuaren xedea dela
transexualek, Erregistro Zibilean sexuari buruzko aipamena aldatzen duten arte, edo
Euskal Autonomia Erkidegoan bizi diren etorkinen kasuan, jatorrizko herrialdean
erregistro-aldaketa egin ahal izan arte, eduki dezaketen dokumentazio

administratiboa arautzea.

Bigarren artikuluan, dekretuak bere aplikazio-eremua finkatzen du eta legean
araututako dokumentazio administratiboa zer pertsonak eskuratu ahal izango duen

zehazten du.

Bestetik, hirugarren artikuluan, dokumentazio administratiboa jaulkitzeko
organo-eskuduna zein den zehazten da. Laugarren artikuluan, jaulkitzeko prozedura
azaltzen da, eta azkenik, bosgarren artikuluan, aurretik aipatutako prozedura

ebaztearekin lotutako alderdiak arautzen dira.

Seigarren artikuluan, dekretu honen bidez araututako dokumentazio administratiboa
jaulkitzearen ondorio orokorrak eta ondorio partikularrak finkatzen dira, zehazki,

osasun eta hezkuntza arlokoak.

Azkenik, bi eranskinetan, dokumentazio administratiboa eskatzeko eredua eta jaulki

beharreko txartelaren eredua finkatzen dira, hurrenez hurren.

9/2019 LEGEA, ekainaren 27koa, 14/2012 Legea, ekainaren 28koa, transexualak
genero-identitateagatik ez baztertzeari eta haien eskubideak aitortzeari buruzkoa
aldatzekoa.

Transexualak genero-identitateagatik ez baztertzeari eta haien eskubideak aitortzeari
buruzko ekainaren 28ko 14/2012 Legeko 3. artikulua aldatzea, horrela bilatuz

transexualitatea despatologizatzea.

Transexualitate-nozioak erreferentzia egiten dio egoera bati zeinean pertsona
bati jaiotzean jarri zitzaion sexua ez datorren bat sentitzen duen eta berea dela
badakien sexuarekin. Transexualitatea, beraz, modu bakarrean jakin daiteke: libreki
adierazten duen pertsona entzunda. Eta, sexu-identitatea bezalaxe, ezin da
diagnostikatu. Ez da gaixotasuna, ez desoreka, ez anomalia bat, giza aniztasunaren

parte baizik.

Ondorioz, lege honen ondorioetarako, pertsona transexualaren kontsiderazioa
arautuko du identitate sexualaren autodeterminazio librerako eskubideak. Eskubide
hori ezingo da mugatua, murriztua, zaildua edo ezeztatua izan, beti arauak jarriz eta
aplikatuz ariketa libre eta oso horren alde. Pertsona transexualek baliatu ahal izango
dira lege honetan ezarritakoaz, diagnostiko edo txosten psikiatrikorik, psikologikorik

edo tratamendu medikorik gabe.”

4/2024 LEGEA, otsailaren 15ekoa, pertsona transak genero-identitateagatik ez
baztertzeari eta haien eskubideak aitortzeari buruzkoa. Lege honek ordeztu egiten
du 14/2012 Legea, ekainaren 28koa, transexualak genero-identitateagatik ez
baztertzeari eta haien eskubideak aitortzeari buruzkoa, eta horrekiko aldaketa
esanguratsuenak ondorengoak dira, besteak beste, trans izendapena onartuko da;
Ez-bitar terminologia txertatu da; Mutilazio genitala ekidingo da; Judizializazio
prozesuen aurretik gizarte zerbitzuen eskuhartzea lehenetsiko da; Trans memoria

eguna arautuko da.

Pertsona transak genero-identitateagatik ez baztertzeari eta haien eskubideak
aitortzeari buruzko lege honek ordeztu egiten du 14/2012 Legea, ekainaren 28koa,
transexualak genero-identitateagatik ez baztertzeari eta haien eskubideak

aitortzeari buruzkoa, helburua izanik, batetik, pertsona transek beren izateagatik

edo egoera pertsonal zein sozialagatik jasaten dituzten diskriminazio guztiak
gainditzeko bidean lagundu eta aurrera egitea, eta, bestetik, kolektibo horren

berezitasunei erantzutea.

Lege honek, guztira, zortzi kapitulu, berrogeita bi artikulu, hiru xedapen gehigarri,

xedapen indargabetzaile bat eta bi azken xedapen ditu.

I. kapituluan arauaren xedea, aplikazio-eremua eta xede dituen kolektiboen
definizioa biltzen dira. Hala, aurreko arauak ez bezala, berariaz jasotzen dira,

pertsona transexualak ez ezik, pertsona transgeneroak eta intersexualak ere.

Il. kapituluan trans arloko politika publiko baterako oinarriak ezartzen dira, eta
honako hauek arautzen dira: euskal administrazio publikoek pertsona transekiko
izan beharreko tratamendua, eta Euskal Administrazioko langileei prestakuntza
emateko betebeharra; trans mugimenduaren memoria aintzatestea eta balioestea;
transfobiari aurre egiteko garatu eta aplikatu beharreko neurriak, eta pertsona
transen administrazio-agiriei dagokienez hartu beharreko neurriak. Aipatzekoa da,
duen garrantziagatik, kapitulu honetan orobat eskatzen zaiela euskal administrazio
publikoei berma diezaietela pertsona adingabe transexualei beren garapen
integrala eta nortasunaren garapen askea bultzatzeko beharrezkoak diren babesa

eta arreta.

lll. kapituluaren idazketak garapen luzea egiten du bai Osakidetza-Euskal osasun
zerbitzuaren arretari dagokionez, bai pertsona transek jasotzeko eskubidea duten
osasun-prestazioei  dagokienez;  Transexualitatearen  Arretarako  Unitate
Espezializatua erregelamendu-mailatik lege-mailara pasatzen da; oinarriak
ezartzen ditu pertsona transen arretarako osasun-gidaren lege-garapena egiteko;
osasun-prestazioen aurreikuspen zabala jasotzen du eta pertsona transen
eskubideak kodetzen ditu. Aldi berean, artikulu berri batean jasotzen du berariaz
debekatzen direla genitalen aldaketa eta mutilazioa, bai eta pertsona

intersexualengan kaltegarriak diren beste prozedura mediko batzuk ere.

IV. kapituluan, bestalde, familia-eremuko neurriak aipatzen dira, eta
familia-aniztasunaren babesa, sexu-identitateagatiko diskriminaziorik eza eta
eremu horretan indarkeriaren aurrean laguntzeko eta babesteko neurriak sustatzen

dira.

V. kapituluan, lan-arloko diskriminazioaren aurkako neurrietan sakontzen da;
besteak beste, ekintza positiboko neurriak hartzea eta ekitatea eta diskriminaziorik

eza sustatzea enpleguaren arloan, eta trans errealitateak sartzea enpresen

gizarte-erantzukizunaren  eremuan. Orobat aurreikusten da lan-arloko
diskriminazioaren aurkako plan bat garatzea erregelamendu bidez, eta laneko

jazarpenaren aurkako mekanismoak ezartzea. Bestalde,

VI. kapituluan, hezkuntza-sisteman trans errealitatea artatzeko neurriak arautzen
dira, barne hartuta eskola-eremuan trans errealitatea artatzeko protokolo bat, trans
errealitateak hezkuntza-planetan eta -edukietan sartzea, eta prestakuntza- eta
dibulgazio-ekintzak garatzea. 44. zk. 2024ko otsailaren 29a, osteguna EUSKAL
HERRIKO AGINTARITZAREN ALDIZKARIA 2024/1068 (21/3)

VII. kapituluan kulturaren, aisialdiaren eta kirolaren arloko neurriak arautzen dira,
kultura inklusiboa sustatzearen ikuspegitik eta kirolean, aisialdian eta denbora

librean ekitatez eta sexu-diskriminaziorik gabe parte hartzearen ikuspegitik.

VIIl. kapitulua segurtasunaren, justiziaren eta larrialdien arloko neurriei buruzkoa
da. Besteak beste, alde batetik ezartzen da ezen, Eusko Jaurlaritzak, bere
eskumenen esparruan, zaindu egin behar duela gorroto-delituen biktima diren
pertsona transei arreta emateko beharrezko neurriak hartzen direla Ertzaintzan eta
Euskal Autonomia Erkidegoko udaltzaingoetan, eta, bestetik, beharrezko neurriak
hartu behar direla pertsona transen tratu eta egonaldi egokiak bermatzeko
poliziaren egoitzetan, epaitegietan eta askatasunaz gabetzeko beste eremu

batzuetan.

Azkenik, hiru xedapen gehigarri, xedapen indargabetzaile bat eta bi azken
xedapen sartu dira. Xedapen gehigarriei dagokienez, lehenengo bietan ezartzen
da, batetik, zer epe ematen zaion Gobernuari osasun-gida eratu behar duen
batzordea abian jartzeko, eta, bestetik, noiz jarriko diren indarrean trans arloan
lehen mailako arreta emateko zerbitzuak eta Transexualitatearen Arretarako
Unitate Espezializatua. Azken xedapen gehigarria arau honen ebaluazioari eta
berrikuspenari buruzkoa da, eta eskumen hori gizarte-politiken arloan eskuduna
den Eusko Jaurlaritzako sailari dagokiola ezartzen da. Azkenik, azken
xedapenetan gaitasuna ematen zaio Jaurlaritzari legea garatzeko, eta ezartzen da
araua indarrean jarriko dela Euskal Herriko Agintaritzaren Aldizkarian argitaratu eta

hurrengo egunean.



| JRS0TZER0 EAREANTAR.
MDA

NG

PASAIARO LGTBIQ+ ERREALITATEEN
ERRADIOGRAFIA ETA NEURRIEN DISEINUA



{ LOTBIQ

‘ ERREALITATEAK
Diagnostikoa egiteko erabili den metodologia kualitatiboa izan da. Kontuan izanik, herri
mailako irakurketa orokor bat garatu nahi izan dela eta, horretarako, herriaren ezagutza,
esperientzia, irakurketa partekatuak, aurrekariak... ezinbesteko elementuak direla

idiosinkrasia eta aldaketak hautemateko momentuan.

Horregatik, ezinbestekoa izan da eragile eta norbanakoen bizipen eta sentsazioak
jasotzea. Beraz, metodologia kualitatiboa aukeratu izanaren arrazoi nagusia horixe izan da,
alegia, sakoneko informaziora iritsi eta parte-hartzaileentzat garrantzitsua eta adierazgarria

den kontakizuna jasotzen saiatzea.

Hau guztia jasotzeko, hiru ikerketa metodo erabili ditugu. Lehena, taldeko lan-saioak, batik
bat, eragile edota talde baten izenean ari ziren horien bizipenak jasotzeko modua zelako.
Bigarrenik, elkarrizketa sakonak ere gauzatu ditugu, banaka zein bi edo hiru kiderekin,
hausnarketa, bizipen eta esperientzietatik jarduteko aukera emateko. Azkenik, herrian

garrantzia berezia duten espazioen behaketa ere egin dugu, kasuen analisirako.

Elkarrizketak aurrez prestatutako gidoi batean oinarrituta egin dira, nahiz eta egoerak
horrela eskatuta, irekitasuna eman eta galderak aldatu edo moldatzeko aukera ere izan

dugun. Teknika hau erabilita parte-hartzaileekin hartu-eman zuzena sustatu da.

Lan-saioak ere aurrez prestatutako dinamika batean oinarrituta egin dira. Dinamiken
helburua bakoitzak bere lekutik (udaleko teknikariak, herriko eragileak, politikariak...)
ekarpen ahalik eta emankorrenak egitea izan da, baita LGTBIQ+ kolektiboko pertsonen
lekuan jarriz hausnartzea ere. Landu direnen artean, herriko LGTBIQ+ pertsonen bizitzak
hobetzeari begira sustatzeko neurriak eta ekarpenak izan dira, baita, norberak bere herria

beste ikuspuntu batetik begiratzeko aukera ahalbidetzea ere.
4.1. PARTE-HARTZAILEEN PROFILAK

Beheko taulan, diagnosian parte-hartu duten pertsonen profilak zehaztu dira. Guztira, 69

Pasaitarrek hartu dute parte prozesuan.

Profilak definitzerako orduan hainbat aldagai hartu dira kontuan; adina, norbanakoaren

auto-definizioa eta barrutia.

4.1.1. Norbanakoak

Herriko LGTBIQ+ kolektiboaren parte diren 28 norbanako elkarrizketatu ditugu.
Parte-hartzaile bakoitza eta bere testigantzak ezinbestekoak izan dira Pasaiako
erradiografia ahalik eta errealena izateko. Norbanako batzuekin elkarrizketa bat baino

gehiago burutu ditugu informazioaren jarraipen eta kontrastea egin ahal izateko.
4.1.2. Eragileak/Elkarteak

Herriko eragile eta elkarteekin lan-saio eta elkarrizketak egin dira. 7 eragile ezberdinen
testigantzak bildu dira, bakoitzak bere arlotik edo begiradatik kontatzeko duena jasotzeko
asmoz. Eragile batzuekin behin baino geheiago bildu gara informazioan sakondu eta

kontrastea egiteko.
4.1.3. Udala

Udalari dagokionez, 4 talde/korporazio elkarrizketatu ditugu. Udalarekin duten lotura leku
ezberdinetatik izatea bilatu dugu, langile edo teknikari moduan batzuk, eta udaleko politikari

moduan, besteak.

NOMENKLATURA ADINA AUTO-DEFINIZIOA BARRUTIA
NOO1 Ertaina Lesbiana San Pedro
N002 Ertaina Gay San Pedro
NO003 Ertaina Marika San Pedro
NO004 Ertaina Lesbiana San Pedro
NO005 Ertaina Homosexuala San Pedro
NO06 Ertaina Lesbiana San Pedro
NOO7 Ertaina Homosexuala San Pedro
N0O08 Ertaina Marikoia San Pedro
N009 Ertaina Marikoia San Pedro
NO10 Ertaina Marikoia San Pedro
NO11 Ertaina Bollera Donibane
NO12 Ertaina Trans / Bisexuala Donibane
NO13 Gaztea Bollera / Queer Donibane

NO14

NO15

NO16

NO17

NO18

NO19

N020

NO021

N022

N023

N024

N025

N026

N027

NO028

EO0O01

E002

E003

E004

E005

E006

EO007

uoo1

uoo2

uoo3

uoo4

Ertaina
Gaztea
Gaztea
Gaztea
Ertaina
Gaztea
Gaztea
Gaztea
Gaztea
Gaztea
Gaztea
Gaztea
Ertaina
Ertaina
Gaztea

Gaztea/Ertaina 8
pertsona)

Ertaina
Ertaina
Gaztea (5 pertsona)

Ertaina (2 Pertsona)

Udala
Udala (12 pertsona)
Udala (6 pertsona)

Udala (2 pertsona)

Homosexuala
Bollera

Marika*
Homosexuala
Bollera

Bibollo

Trans / Bisexuala

Emakume transa

Bollera
Marika
Homosexuala
Bollera
Bollera
Bollera

Eragilea

Elkartea

Elkartea

Eragilea

Elkartea

Kirol elkartea

Kirol elkartea
Udal-gobernua
Korporazio teknikoa
Hezkuntza mahaia

Antxoko Gaztelekua

Donibane
Donibane
Donibane
Trintxerpe
Trintxerpe
Trintxerpe
Trintxerpe
Antxo
Antxo
Antxo
Antxo
Antxo
Antxo
Antxo
Antxo

Donibane

Trintxerpe
Trintxerpe
Antxo
Antxo
Pasaia

Trintxerpe

*Ikerketa kualitatiboa izan den heinean, ez dugu mugatu LGTBIQ+ kolektiboaren baitako

auto-identifikazioa, bakoitzak nahi izan duen moduan definitu du bere bere burua, eta hala

plasmatu da.

Horregatik, batzuek, bollera*

edo marika*

terminoa erabili dute.

Gutxiespenerako erabiltzen zen terminoari buelta eman, horretaz jabetu, eta historikoki izan

31



{ LOTBIQ

‘ ERREALITATEAK
duen zentzu negatiboari beste irakurketa bat emateko, haien buruak hala definitzeko hautua
egin dute kolektiboko kide batzuek. Gainera, norberaren identitate edo desirei izaera
aldarrikatzaileagoa emateko hautua ere bada, hau da, desira batzuk definitzetik harago, araua

eta indarkeria esplizitatzeko posizio bat.

Azkenik, analisi unitate bezala, herri mailan edonolako balioen transmisioa egiteko
gaitasuna duten espazio, norbanako, eragile, jarduera eta dinamikak aztertzen saiatu gara,
bereziki, eta, adierazle bezala, balio berdinzaleen transmisioa eta inpaktua zein den neurtu

nahian.
4.2. KOMUNIKAZIOA

Herriko ahalik eta norbanako zein eragile eta elkarte gehienengana iristeko, 3 kanal ezberdin

baliatu dira:

e Datuen babesa oinarri, barruti bakoitzean, aliatu zehatzak definitu dira. Haiek,
inguruan zituzten eta parte-hartzeko prest egon zitezkeen norbanakoekin egin dute
harremana, lehenik, parte-hartzeko prest egongo liratekeen galdetu, eta baiezkoa

izatekotan, ondoren jarri gara ikertzaileak harremanetan, behin baimena izanda.

e Prozesuaren hasieran, sare sozialen bitartez zabaltzeko eta kalean itsasteko kartel
bat zabaldu zen, prozesuaren nondik norakoak azaldu, eta nahi zuen orok QR baten

bitartez izena eman zedin.

e Azkenik, on-line galdetegi bat ere zabaldu zen, aurrez aurre parte hartu ez, baina

herritar orok bertatik bere ikuspegia helarazi ahal izateko.

4.3. IKERKETA HAU IRAKURTZEKO GAKO BATZUK

Ikerketa hau interpretatzeko orduan, guretzat garrantzitsua da, sistematizazioan hartutako
erabaki batzuk partekatu eta, irakurlea jakinaren gainean jartzea. Batez ere, bi dira,

irakurketa garatzeko momentuan lagungarri izan daitezkeen oharrak:

e Anonimotasuna: Elkarrizketatu eta berriemaile guztiei adierazten diegun lehen
gauza, haien anonimotasunaren bermea da. Horregatik, nhomenklatura bitartez
sistematizatzen ditugu elkarrizketa guztiak. Ondoren, diagnostikoaren gorputzean

txertatzerako orduan, ematen duten informazioaren arabera, anonimotasun hori

bermatzen den edo ez birbaloratzen dugu. Kasu honetan, erabaki dugu,
nomenklaturak ere kentzea, anonimotasuna ez ezik, bakoitzaren arlo edo ekintza
esparrua dena delakoa izanda, aurreiritzi eta aurreusteak ekiditeko asmoz.

Ahozko hizkuntza: Elkarrizketen sistematizazioetan, Eiheratik, transkripzio literalak
egitearen aldeko apustua egiten dugu. Izan ere, hizkerek, joskerek, erreferentziek,
hizkuntzek edo haien arteko konbinazioek ere, diskurtso hutsean dagoen edukiaz
gaindiko informazio bat ematen digu. Kasu honetan, Pasaiaren bueltako euskalkian
jasoak izan dira asko eta, hala transkribatuak. Aldez aurretik esan, akatsak akats,
esanak literalitate osoz jasotzen saiatu garela. Bestalde, kontuan izan, batzuk idatziz
jasoak izan direla eta, akaso, batuan idatzita daudela. Eta, azkenik, faktore gisa
garrantzitsua da kontuan hartzea elkarrizketak kanpoko norbaitek grabagailu bat
aurrean duela egindakoak direla, alegia, ohikoak direla, euskalkien aldaketak,

batuara modulazioak edo hizkuntza aldaketak.

Edozein errealitatera gerturatzeko, ezinbestekoa zaigu, lehenik, ingurua ezagutu,
nolakotasunak aztertu eta bidelagunak topatzea. Jarraian agertzen den ibilbidea osatu ahal

izateko, ez diogu soilik LGTBIQ+ errealitateari begiratu, hori ere bai, baina herriko eta

barrutietako idiosinkrasia eta bereizitasun propioak ulertzea ere, garrantzitsua da bestelako

zehaztasun batzuk kokatu eta ulertu ahal izateko.

Horregatik, LGTBIQ+ norbanakoekin elkarrizketa sakonak egiteaz gain, bestelako agente
eta eragileen ikusmirak jaso ditugu, testuinguruaren analisi ahalik eta zehatzena egiteko.
Gainera, parte hartu duten LGTBIQ+ pertsonei ez diegu soilik haien bizitzez hitz egiteko

galdetu, herriaren analisia eta hausnarketa egiteko ere eskatu diegu.

Gerturapena ahalik eta erreal eta errespetuzkoena izan zedin, barruti bakoitzean, LGTBIQ+
aliatuak izan ditugu, haiek izan dira gure bidelagun, eta zenbait harreman egiten eta

elementu ezberdinei ikuspuntu eta neurria jartzen lagundu digute.

Beraz, jarraian agertzen diren narratibak ibilbide eta gerturapen zaindu baten ondorio izan
dira, testigantzak lehen pertsonan jaso, informazioen kontrastea egin, ondorioak konparatu

eta zuhurtziaz jokatzeko.

Azkenik, saio ezberdinetan atera diren testigantza literalak ere ageri dira irakurketan zehar,

atera diren ondorio eta hausnarketen sostengu eta berma gisa.

Ederra bezain aberasgarria izan da bidea eta, askorentzat, garrantzitsua izan haien bizipen,
min eta nahiak sozializatu ahal izateko, erreparatzeko. Hortaz, jasotakoari balioa eman, eta
dagokion garrantziarekin irakurtzera gonbidatzen zaituztegu, bizilagun ezberdinen bizitzen

inguruan ari gara eta.

Eskerrak bideari.

35



=
_——

= ———— ——— —— — ——

—

)y

NOLA IRARURRI DAITERE SAN PE

LGTBIQ+ IKUSPEGK \\\ //

PASAIAKO LETBIQ- ERREALITATEER // A
( | [ A

ERRADIOGRAFIA ETA NEURRIEN DISE]

S

/




{ LOTBIQ
‘ ERREALITATEAK
Barrutiaren zehaztasun eta konplexutasunetara salto egin aurretik, ezinbestekoa
zaigu, lehenik, San Pedro nolakoa den galdetzea, zutabe eta kontsentsu batzuk aztertu, eta

horiek beste ildo batzuekin nola uztartu edo aldatzen diren identifikatzeko.

Elkarrizketetan parte hartu duten norbanako zein kolektiboek modu irekian irakurtzen dute
San Pedro, eta bertan dagoen aniztasuna azpimarratzen dute. Aniztasun honek bi norabide
ditu, alde batetik, LGTBIQ+ komunitate ikusgarria eta, bestetik, jatorri eta kultur aniztasuna,
aurrerago aztertuko duguna. Lehenari dagokionean, behin baino gehiagotan atera zaigu
herri hau “marikoiena” dela, presentzia zein ikusgarritasuna handia dela, eta herrian dagoen
onarpen maila, beraz, beste barrutiekiko handiagoa dela proportzionalki. Hau, bi arrazoi
nagusiren ondorio dela esan genezake, batetik, jaiek eta aisialdiak duten indarrarengatik,
eta espazio horietan LGTBIQ+ ikuspegi eta norbanakoek duten inplikazio, protagonismo eta
ardurarengatik; bestetik, ikusgarritasun oso gutxi zegoen garaietako belaunaldi batek

izandako publikotasunarengatik.

“Herri txikia da tamainan, baino finean, herri 0so irekia da besteekiko. Harrera oso

ona da orokorrean”
“Iristsi nintzenean, ez nuen espero horren anitza izatea LGTBIQ+ ikuspegitik”

“Yo, por lo menos, cuando llegué, si he vivido que aqui todo el mundo es
maricon hasta que se demuestre lo contrario. Yo no he tenido la vivencia de no

ser acepatada por ser LGTBIQ+”

Aisialdia eta jaiei dagokienean, bigarren hauek, ekainaren 28aren (LGTBIQ+ harrotasunaren
nazioarteko eguna) bueltan ospatzen direnez, kale paisaian zein txupinean gaiari loturiko
estetika eta diskurtsoek indarra hartzen dute. Gainera, barrutiak ez du hau modu soberan
behartu edo apartekoan bizi, arrotza, inpostatua artifiziala bailitzan, baizik eta jaien ardatz
bat dira bere horretan. Bestetik, herriko LGTBIQ+ norbanakoak aktiboak dira jaien baitako
antolakuntza edo arduretan, izan handiak zein txikiak eta, horrek, determinatzen ditu ildoak
zein jaien ideologia. Hortaz, LGTBIQ+ norbanakoen parte-hartze publikoak handitu egiten
du bizigarritasuna eta komunitate batek errealitate ezberdinekiko duen atxikimendua, eta
erabakigune eta botereguneetarako sarbide eta presentziak baldintzatu egiten du erabat

herri horrek LGTBIQ+ gaiarekiko duen lotura.

“Orokorrean, San Pedron, erreztasunak daude kalean egon garelako eta horrek

eman du emaitza bat, lanketa egon delako eta horrek konstantzia ematen du”

“Hemos trabajado mucha gente aqui'y hemos dado la cara”

Baina, benetan al da San Pedro “marikoiena” ?

5.1.1. Erreferenteak eta genealogiak

Galdera hori abiapuntu harturik jarraitu genuen premisa horren sakontasuna bilatzen, eta
azpimarratzekoa da, beste barrutietan pasatzen ez den moduan, San Pedrok baduela
genealogia bat. Aipatu dugu ikusgarritasun gutxi zegoen garaietan belaunaldi batek espazio
publikoa beste modu batean okupatu zuela, eta okupatu diogunean, ez diogu modu epiko
batean kalean etengabe egoteari, baizik eta, besterik gabe, norberaren sexualitatea libreki
azaltzeari, egoteari eta hortik sozializatzeari. 80 eta 90. hamarkadan gazteak ziren San
Pedrotar batzuk, haien sexualitatea modu publikoagoan bizitzen hasi ziren, ez-ohikoa zen
oraindik biztanle antzekoak dituzten herri edo barruti batean belaunaldi antzekoan LGTBIQ+
ikusgarriak ziren pertsonen kopurua eta, horrek, asko baldintzatu zuen ondorengoenganako
erreferentzialtasuna. Ireki zituen bideak eta ilusioak, edo existitu ahal izatearen aukera,
behintzat, ez dela gutxi. Esan genezake, belaunaldi horrek izan zuela eta baduela oraindik
pisu handia San Pedroko LGTBIQ+ ibilbidean, baina atzerago begiratzen badugu, barrutiak
badu oraindik bizkarretan genealogiarik, eta erreferente bilakatu diren horiek, izan zuten

nora begiratu.

“Yo lo que creo que falta en el resto de barrutis es una generacion concreta que
se junto y fue referente como amigos y colectivo LGTBIQ+, y eso creo que fue lo
que faltd en el resto. Se me pueden ocurrir personas concretas en otros sitios,
pero no pasd que se juntaran y organizaran. A la inversa, creo que por ejemplo,
en Trintxerpe, hay cuadrillas mas jovenes que se estan juntando, que no esta

pasando en San Pedro”

Tirri Tarra fanfarrea eta antzerkia izan dira esplizitatu gabeko heteroarautik modu batean edo
bestean ateratzen zirenen kabi, eta hiru pertsona zehatz azpimarratzen dira sare eta zirkulu
horren bueltako sustatzaile nagusi moduan. Honek, aditzera ematen du San Pedron
badagoela beste barrutietan egon ez den genealogia bat, ezinbestekoa izan dena espazio
seguruak sortu eta erreferentzialtasunak eraikitzeko. Genealogiak eta erreferentziak, beraz,

kasu honetan ikusi dugun moduan, ezinbestekoak dira artikulaziorako eta komunitateen

sendotzerako, eta, ondoren, espazio publikoan egoteko, edo boteregune zein erabakietan.

Genealogiek egiten gaituzte.

“Hemen zuen aurretik egun ziren beste hiru marikoi liberazio momentu konkretu

batean aske izaten.”

“Diferentzia bat egon zen hemen kulturalki mugimendu gehio egon zelako.
Antzerkia oso garrantzitsua izan zen, fanfarrea, adibidez, hortik atera zen. San
Juanen, adibidez, bazeukaten mugimendu abertzale eta ezkertiar handiagoa,
baina honekin gutxiago. Hemen kultura oso inportantea izan da zabaltzeko, eta
izan zen txoke bat arraunarekin. Izan zen eredu alternatibo bat eta kontra bat

arraunari.”

Aldi berean, garrantzitsua egiten zaigu aipatzea erreferentzia batzuk existitzen baziren ere,
belaunaldi ezberdinetako kide askok haien identitate eta sexualitatea modu askeagoan bizi
ahal izateko kanpora joan behar izan direla, hau da, sexilioa ere gertatu dela. Herritar
batzuk, lana edo ikasketen aitzakiapean, San Pedrotik joan behar izan dira, haiek nahi zuten
moduan garatzeko hasierako aukerarik izan ez zutelako eta, horrek, herri mailako ardura-
hartze bat eskatzen du. Gainerako barrutiekin alderatuta, ordea, bada desberdintasun bat,
guztietan gertatu delako sexilioa, baina San Pedroren kasuan, ondoren modu publikoan
bueltatu diren kolektiboko kideak gehiago dira, eta horren adibide da dagoen artikulazioa.
Elkarrizketatu askok aipatu digute kanpora joan zirela garai batean, baina itzuli egin dira
asko, eta horregatik izan dugu elkarrizketatzeko aukera. Beste barrutietan, ez ditugu
ezagutu kanpora LGTBIQ+ izategatik kanpora joan ziren batzuk, eta ezagutu ditugunak, ez

dira itzuli.

Hau honela, eman dezake San Pedro erosoagoa izan dela beste esperientzia batzuekin
alboratuz, baina San Pedro “marikoiena” bezain beste izan da “bollerena"? Egon da

erreferentetik, sarerik edota ikusgarritasunik?
5.1.1.1. Bollerena da San Pedro? Emakumetasuna eta lesbianismoa

Modu nahiko azkarrean eman geniezaioke galderari ezezkoa erantzun gisa eta, hala da,
lesbiana eta bollera izateak ez du izan gay eta marika izateak izan dituen argi izpi batzuk.
Hau ulertzeko, ezinbestekoa zaigu, lehenik, emakumetasuna eta San Pedro gurutzatzea.
Emakumetasunaren zizelkari nagusia eliza izan da barrutian, presentzia handia izan du
aurretik, eta esaneko emakumeak sortu ditu (orokorrean ari gara, noski). Harreman eta ideia

batzuekiko fideltasuna ez da zertan txarra izan bere horretan, identitate ezberdinen parte
izan daiteke, kontua da, zertarako eta zein helbururekin baliatzen den. Emakumetasuna eta

eliza LGTBIQ+ ikuspegitik aztertuta, beste bi irakurketa nagusitzen zaizkigu.

“Para mi no es lo mismo la liberacion que han tenido los homosexuales en San

Pedro que la liberacidon que han tenido las lesbianas”

“Nik hori ere emakume bezala nabaritu dut, ez da berdina izan nik familian esatea

lesbiana naizela edo nire lagun gay batek”

“Gizonek, bere liberazio sexuala lehenago lortu dute. Emakumeek ez genun ezta

sexualitaterik”

Lehenik, armairuan egon zitezkeen edo gizonekin harreman erotiko zein afektiborik ezarri
nahi ez zuten emakume askoren gotorleku izan da eliza. Fedeak eta horrekiko debozioak
justifikatu egin du, moduren batean, bestelako harreman batzuk lehenetsi nahi ez izatea,
edo soilik ondo ikusiak dauden harremanik lehenetsi nahi ez izatea, harremanen lotura eta
zentralitatea jainkoak zuen eta. Emakume lesbiana, bisexual eta asexual eta arromantikoen
babesgune izan da eliza, eta San Pedron ere, eman da gurutzaketa hau. Bestetik,
kristautasunak izan duen tradizio Igtbifobikoaren ondorioz, horrekiko diziplinamenduak ere
eragin ditu, eta 40 urtetik gorako lesbianentzat, eliza eta fede kristauarekin harremana izan
duten emakumeak izan dira lesbiana/bolleren zelatari eta zigortzaile. Epaituak sentitu izan

dira asko eta, horrek, bazterketa bat eragin du.

Aurreko ideiarekin lotuta, emakume lesbiana/bollerekin loturiko beste elementu bat
bakardadearena izan da. Erreferente falta, elizaren presentzia eta ikusgarritasun urriak
lesbiana/bollera askok haien sexualitatea eta harremanak ezkutuan edo bakarrik bizi behar
izatera kondenatu ditu, informaziorik ez, sarerik ez, bikoterik ez. Bakardade honek,
ezkutukoa den beste errealitate batera eraman ditu herriko lesbiana/bollera heldu asko, hau
da, kontsumoetara. Alkohola, drogak, jokoa edo medikamentuen kontsumo gatazkatsu eta
desproportzionatuak uste baino ohikoagoak dira lesbiana/bolleren artean, baina oso
ezkutuan dagoen errealitate bat da oraindik ere. Aipatu moduan, bakardadeak eragin ditu,
batik bat, kontsumo zehatz batzuk, eta horien aurrean jarduteko sareen eraikuntza
ezinbestekoa da. Askotan, mugimenduaren artikulazioaz jarduten dugunean, gazteei
begirako aisialdiarekin lotzen dugu, eta oso ondo dago hori, baina kasu honetan, adinak

ikusezintasuna areagotu egiten du, lesbiana eta, gainera, heldua. Horrenbestez,

komunitateekiko sarbide eta aisialdi proposamenek ere beste begirada bat behar dutela

uste dugu, eta LGTBIQ+ helduentzako aisialdi eta harreman ereduak garatu.
“Lesbiana moduan bakardade handia sentitu dut”

“Oraindik ere tabu antzeko bat sentitzen det, zuk badakizu, nik badakit, baina ez

degu ezer esaten”
“Bakardadeak, ezkutatzeak, ekartzen ditu adikzioak, drogak...”

Argi dago arraunak zeharkatzen duela herria, garatuko dugu aurrerago hori, baina, askotan,
ikuspegi zertxobait androzentristatik egiten da irakurketa hori. Lesbiana/bollera askorentzat
kirol espazio hau garrantzitsua izan da, gazte zein helduentzat. Ezin dugu egungo egoera
eta duela 10 edo 20 urteko egoerarekin alderatu, baina aurretik ere, lesbiana/bollera
askorentzako kirol espaziok izan dira erreferenteak topatzeko espazio. Helduagoa zen
norbait zegoelako, beste klub batzuen aurka arraun egitean bertan lesbiana/bollera
ikusgarririk bazegoelako, entrenatzaileak zirelako... erreferenteak sortu ditu horrek eta,
beraz, garrantzitsua izan da lesbiana/bollera batzuen autoidentifikaziorako. Helduentzako
ere izan dela aipatu dugu, elkarrizketatu batzuek aipatu digutelako sortu den maila
ez-profesionalean jarduteko emakume arraunlarien taldea ere leku seguru eta erosotzat
dutela, arnasgunea ere bada, eta dagokion aitoriza merezi du horrek. Guzti hau
azpimarratuta, ez dugu inondik inora esperientzia lesbofobo batzuen justifikazio eta
baliogabetzerik egin nahi, egongo direlako, noski, eta guri zuzenean helarazi ez diguten
arren, garrantzitsua da espazio ezberdinetan sexu-genero disidenteen aurkako erasoetarako

sarbide eta aukera mahaigainertzea.

5.1.2. Erakusleihoak eta moral bikoitzak

Orain arte egin dugun ibilbideak San Pedroren aurpegi atseginena utzi du agerian, eta justua
da kontatzea LGTBIQ+ bizitzek ere behar dutelako motibazio eta ilusioetatik. Maiz,
LGTBIQ+ bizitzak irudikatu edo pentsatzean indarkeria, min, gordintasun eta errukiarekin
lotzen dira eta, horrek, estigma, espektatiba eta indarkeriarekiko sarbide ezberdinak sortzen
ditu. Beraz, berebizikoa da heteroarautik ateratzen diren gorputz eta subjektuen bizitzen

proiekzioa beste elementu batzuekin lotzea. Hau esanda, San Pedro ez da beti eta toki

guztietan ederra eta erosoa izan LGTBIQ+ komunitatearentzat, eta korapilo ezberdinei aurre

egiten diete egunerokoan kolektiboko kideek.

“Ser maricones, aqui, te puede abrir unas puertas, pero si rompes con una
estética que no entra dentro de lo normativo, igual alli seria mas dificil. Y nos
conocemos todos, pero no todo el mundo tiene la misma aceptacion, porque

depende quién te traiga de la mano, tienes mas facil entrar o no.”

Batzuek aipatu dute, oraindik ere begiradak eta zurrumurruak entzuten dituztela herriko
jende baten aurrean igarotzen direnean, eta begirada gordinak ere nahiko presente daudela
normatik ateratzen direnekiko. Hau egikaritzen den espazio nagusia tabernak dira, baina
kontuz, ezin dugu hau soilik alkohola edo beste substantzien kontsumoarekin lotu. Askotan,
indarkeria eragiteko arrazoi edo pizgailu nagusia alkohola edo beste substantzien
kontsumoa izaten dela argudiatzen da, eta, horrek, eragina izango duen arren, noski,
hipotesi okerra da LGTBIQ+ pertsonenganako indarkeriaren prebentzio eta babes lanak
diseinatu nahi baditugu. Heteroarauan ez dauden pertsona askok ere kontsumituko dituzte
alkohola zein beste substantzia batzuk eta, orokorrean, ez dute indarkeria sistematikoki
aplikatzen, hau da, indarkeriarako sarbidea boterean egotea baimentzen duen kategoria
bera da, hori da elementu amankomuna, eta gehienetan, gizontasuna da. Badakigu, nola ez,
gizon guztiek ez dutela erasorik egiten, baina aipu hau egitea garrantzitsua egin zaigu
indarkeriarekiko neurriak diseinatzerakoan, ondo definitu behar delako zein den indarkeria
aplikatzeko sarbide nagusia, bestela, nekez asmatuko dugu prebentzioaren esku-hartze eta

metodologiekin.

“Hemos peleado una barbaridad, y a dia de hoy depende con quien paso y por
donde paso, me siguen mirando mal y me miran una barbaridad. Yo hasta hace

no mucho me he sentido sefalado, y me siento sefialado a dia de hoy”

Indarkeria forma ezberdinez ari garela, horren adibide da, duela gutxi, jaietako txupinean
Drag show-aren kontra eman ziren jarrera oldarkorrak, barreekin, oihuekin eta edalontzi eta

izotzen jaurtitzeekin.

Gatazkatsu moduan identifikatzen den beste espazio bat, oraindik ere, frontoia da. Bertan,
badira umeen artean bestelako estetika, jarrera eta genero adierazpen batzuk, eta zenbait
gauzetan aurreratu izanaren sintoma da hori, baina beste gauza askotan oraindik, aurreko

berak erreproduzitzen dira. Frontoiaren erdigunean historikoki maskulinizatuak izan diren

kirolek dute presentzia handiena, eta bestelako kirol eta jolasak, bazterrean egoten dira.
Honek, emakume, neska zein sexu-genero disidenteak espazio publikotik aldendu,
ikusgarritasuna murriztu eta protagonismotik kentzen ditu, pribilegio eta desorekak
areagotuz. Horrenbestez, espazio publikoaren birpentsatzea garrantzitsua izan daiteke

komunitate justu eta orekatuago bat eraikitzera bidean.

“Frontoia, niretzatz, aldi berean ona eta txarra da, banekielako egon nahi nuela
eta jolastu nahi nuela, baina aldi berean, neska nintzenez ez zidaten uzten hor

gehiegi egoten.”

“Yo creo que el fronton no ha cambiado en absoluto, yo veo que 50 afios mas
tarde me veo reflejado yo y mis amigos de pequefio en ese mismo fronton.
Ahora si noto que pueda haber mas respeto social, pero creo que es mas
apariencia. Todavia sigue pasando que estan los nifios en el centro y las nifas y
los nifios que tienen pluma o que no son normativos en la esquina, y €S0S nifixs

siguen siendo serialados a dia de hoy.”

Azkenik, indarkeria, botere edo erasoei aurre egiteko estrategia gehienetan inkontziente bat
mahaigaineratu du San Pedroko LGTBIQ+ komunitateak, gurutzatu egin dituelako haietako
asko, gainkonpentsazioarena hain zuzen ere. Barrutian errespetatuak izatea lortu badute,
LGTBIQ+ komunitatekoa izatea kalte moduan ulertuz, hori orekatu eta balantzari buelta
eman dioten elementueak daudelako izan da. Hauek, berezkoak eta eratorriak izan daitezke,
jarraian ikusiko dugun moduan. Gainkonpentsazioarena ez da soilik San Pedron ematen,
kolektiboko pertsona askoren bizitzetan ere ematen da, sexu-genero disidentea izatearen
ordainetan, sarituak izan daitezkeen beste elementuen konpentsazioa alegia. Esan moduan,
San Pedron badira berezkoak izan daitezkeenak, hala nola, euskara, ikastetxea edo familia,
baina badira beste asko LGTBIQ+ komunitateak indar gehiagorekin lortu behar izan dituena
atzean ez geratzeko. Sentsazioa da, ezin dela besterik gabe LGTBIQ+ norbanako arrunta
izan, medioa, hitzen konnotazio negatiborik gabe, noski. Badirudi, beti egon behar dela
beste zerbait. lkasketak badira, goi-mailakoak eta onak izan behar dira, lan-postu
bereziagoak edo prestigio handiagokoak izan, edo asko militatu eta herrian oso aktiboa
izan, edo umore handia izan, edo jatorra izatekotan, jatorrena, izaera handikoa eta
asmotsua, ausarta eta azkarra izan, dena dela, baina asko. Honek, klasearekin ere badu

harremana, kapital ekonomiko altuak, normalean, beti neutralizatzen duelako

gainkonpentsazioaren beharra. Kasu honetan, ez da hori ematen, eta horregatik dute San

Pedroko kolektiboko kideek bizipen hau.

*Yo tengo todos los requisitos que te puedes imaginar, tengo todos los apellidos,
tengo todos los primos, tengo la ikastola, tengo el euskera, pero sigo siendo el

maricon”

5.1.3. Bizigarritasuna

Egiten ari garen errealitatearen gerturapen eta argazki hau, ez da besterik gabe ondorio
batzuk ateratzeko, LGTBIQ+ pertsonen bizi baldintzak aldatzeko espektatiba eta anbizioa
ere badu eta, hortaz, bizitza bizigarriak izateko zein elementu, eta horiek baldintzatu eta
mugatzen dituztenak zein diren jakitea garrantzitsua da. Hau esanda, ikus ditzagun, lehenik,

zein diren San Pedron LGTBIQ+ bizitzak duintzen eta bizigarri egiten dituztenak.

Irakurketa osoan zehar nahiko argi azaltzen den ondorio bat da, baina garrantzitsua da
berriz ere azpimarratzea, San Pedron bizigarritasunaren elementu nagusia sarea eta
komunitatea dela. Hau, gainera, ez da jaio, beharbada, beste herri edo espazio batzuetan
eman den moduan militantziarako hasierako helburu edo grinarekin, ez eta askotan
irudikatzen den moduan belaunaldi berrien ezinegonekin, baizik eta munduan egoteko eta
konpartitzeko kide, lagun, babesleku eta harremanak eraikitzeko gogo eta beharretatik.
Honek, eman dezake praktika ausazko eta despolitizatu bat, aisialdirako soilik batzearen
epaiak bustitzen duena, gainera, baina nabarmentzekoa dela uste dugu, bizi-eredu eta
espektatibaz ari garela uste dugulako. Bestelako termino jasoagoetan desfamiliarizazio
politiken inguruan dihardugunean, praktika hauetaz ari gara, familia eredu nuklearrez
harago, norberaren bizitza, sareak, sostenguak, espektatibak, zaintza, konpartitzeak eta
harremanak familia nuklearretik at integratu eta zeharkakotasunez irudikatzea, ez fase

moduan, ez soilik aisialdi eta festarako, baizik eta bizitzeko.

“Yo lo que creo que falta en el resto de barrutis es una generacion concreta que
se juntd y fue referente como amigos y colectivo LGTBIQ+ , y eso creo que fue
lo que falto en el resto. Se me pueden ocurrir personas concretas en otros sitios

pero, no paso que se juntaran y se organizaran.”

“Yo por ejemplo he dicho que me he sentido bienvenido, porque vosotros me
habéis hecho la bienvenida, por eso me he sentido parte del pueblo, porque

vosotros también sois parte del pueblo.”

Aurretik atera diren ondorio batzuei jarraika, bizigarritasuna handitu duen beste elementu
bat iniziatiba da. Hitz egingo dugu ondoren barrutiaren iniziatibaz, baina kasu honetan,
kolektiboko pertsonen iniziatibaz ari gara. Batzuk mugitu izan direlako aldatu dira zenbait
gauza San Pedron, aktiboak izan direlako, gauzekiko disposizio eta determinazioa izan
dutelako, gauza batzuk antolatzeko ardura bat egon delako. Ideia honek LGTBIQ+ politika
publikoen ideiarekin kontraesanean erori daitekeela eman dezake, gauzak aldatzearen
ardura zapalkuntza hori bera jasaten duten pertsonengan erortzen delako eta, beraz, bien
arteko oreka bat egon behar dela uste dugu. Nahiko genuke munduari lasaiago begiratu eta
gauza ezberdinei aurre egin behar ez izatea, baina tamalez, estruktura oso bat ezin da soilik
udal politiketatik gauzatu, eta gauzak antolatzearen beharra, beraz, presente egongo da
oraindik ere, baldin eta gauzek bestelako norabide batzuk hartzea nahi dugun. Aldi berean,
udala ere izan behar da bizigarritasunaren bermatzaile eta babesle, eta bere ardurapean

hartu behar ditu, iniziatiba propioz, beste inor ez zegoelako, hartu diren ardurak.

Komunitateaz eta iniziatibaz ari garela, askok errepikatu dute adibide praktiko moduan
koloretako ostadarra margotu zeneko momentua. Kolektiboa eta sarea eraiki zen momentu
bat izan zen, eta aldi berean, iniziatiba izatearen indarrak eman zion bestelakotasun bat
taldeari, komunitateari, zein barrutiari. llusio bereziz gogoratzen du kolektiboak momentu
hura eta, horrenbestez, espazio publikoan eta komunitatea artikulatzen duten ekimen

propioak diseinatu eta ezartzea izan beharko litzateke udalaren lehentasunezko neurri bat.

5.1.3.1. Mugak eta baldintzak

Bizigarritasunaz ari garenean, ordea, badira hori mugatzen eta baldintzatzen duten
bestelako elementu batzuk. Elementu horiek estrukturalak edo propioak izan daitezke, hau
da, jatorria eta arduraren zati bat elementu sistemikoetan aurkitu ditzakegu eta,
horrenbestez, ardurak non eta nola kokatu orekatu behar dugu. Hau azpimarratuta, ez dugu
esan nahi estrukturalak izateagatik soilik, horiek lurreratzen diren momentuko ardurarik

existitzen ez denik eta, beraz, zein diren identifikatu behar ditugu.

Mutilen kirola atera da behin baino gehiagotan bizigarritasunaren muga eta baldintzatzaile
nagusi moduan. Mutilen kirola aipatzen dugu, esan moduan, emakumezkoak gehiengoak
diren kiroletan ez delako identifikatzen indarkeria maila berdina eta, bestetik, kirola bera ez
zigortzeko. Kirola, ondo pasatzeko, elkarrekin egoteko eta konpartitzeko ekintza konkretu
bat da eta, horregatik, ez ditugu kirol zehatzak zigortu nahi ezta kirol hori egitea gustatzen
zaion mundu guztia ere. Baina badira herrian bi kirol nagusi eta hegemoniko, futbola eta
arrauna, hain zuzen ere, eta bertan gertatzen diren jarrera batzuk eta bertatik ateratzen diren
bestelako gorpuzte batzuk identifikatzen dira LGTBIQ+ eta arauan ez dauden pertsonen
arkako moduan. Aurkakotasun horiek, ez dira izango askotan kontziente eta aktiboak, eta
kirol horietako parte-hartzaile eta zale askori galdetuz gero, aipatuko lukete haiek ez dutela
LGTBIQ+ kolektiboaren kontrako ezer. Baina, jarrera indibidualez gain, une batzuetan
futbola eta arraunaren baitan sortzen diren kolektibitate batzuk deserosoak eta erasokorrak
izan dira, eta boterea elikatzen duen normaltasun baten zimendu ere izan dira.
Horrenbestez, ezinbestekoa da haiekin elkarlanean, jarrera batzuk neutralizatu, eta

bestelako ideia askatzaileen eroale izateko ekintzak diseinatzea.

“Ni eroso sentitzen naiz toki guztietan, baina atzera egiten baduzu, badaude
etapa batzuk okerrago pasa dudana, segur aski arrauna eta kirol munduarengatik,
eta hori oraindik gertatzen da. Badakit, gainera, hor dagoen jende gay asko hor

dagoela sartuta eta ez dela kapaza hortik ateratzeko.”

“Nik uste azpimarratu behar dela gaur egun emakumeekin egoteko egiten den

hautua, espazio seguruagoak dira emakumeak daudenean.”

“Arraunlarien arten muxu bat ematen bazuten bandera irabazi zutelako, hori

emozioagatik zen, baina nik tabernan ematen banun, marikoia nintzen”

Identifikatzen den beste muga edo baldintza bat, belaunaldi arrakala da. Beste herri edo
barrutietan gertatu den kontrako fenomeno bat eman dela esan genezake, hau da, 40
urtetik gorako norbanakoak gehiago izatea 40 urte azpiko LGTBIQ+ norbanakoak baino.
Zenbait herritan, LGTBIQ+ sare eta kolektiboak agertu dira gazte batzuen iniziatibaz, baina
San Pedroren kasuan, arrakala bat nabaritzen da 35 urtetik beherako belaunaldiekiko.
Badirudi, kolektiboko oso jende gutxi dagoela, existituko ez balitz bezala, edo geldialdi bat

egon dela. Kontuan izanik barrutia aitzindari izan dela ikusgarritasun eta

erreferentzialtasunean, harrigarria da nola gauzak hobeto dauden momentuan, ustez,

behintzat, belaunaldi batzuetan, berriz ere, ezkutuko errealitatea bihurtu den.

5.1.4. Indarguneak eta aukerak

Behin korapiloak identifikatuta, eta aurrera begira jartzeko helburuarekin, ikus dezagun zein
diren san Pedron ematen diren aukera eta indarguneak. Aipatu dugu hasieran herri anitza
dela esaten zutela bertako biztanle eta kolektiboko kideek, aniztasuna azpimarratzen zuten
LGTBIQ+ ikuspegitik zein kultur eta jatorri aniztasunaren ikuspegitik.  Bigarrenari
erreferentzia eginez, modu positiboan irakurtzen dela esan dezakegu, hau da, ez dugu
identifikatu ikuspegi arrazista edo erreakzionario batetik egiten denik. Zenbait diskurtsoren
bueltan, LGTBIQ+ bizigarritasuna erabili izan da arrazakeriaren diskurtsoen helduleku, baina
San Pedron, orokorrean, behintzat, ez da nagusitzen perspektiba hori. Horregatik,
azalduriko aniztasun horiek elkarlanean jarduteko, elkarrekin egiteko eta zapalkuntza horien

artean aliantzak eraikitzeko potentzialitatea duten elementuak direla uste dugu.

Barrutiak duen beste indargune bat aktibotasuna da. Esan dugu kolektiboko kideek
iniziatiba handia dutela eta herriko ekimen ezberdinen parte zein antolatzaile direla. Herriko
bestelako norbanako eta kolektibo batzuk ere oso aktiboak dira, eta nahiz eta azken
urteetan barrutia apal eta geldoago dagoenaren sentsazioa izan, segur aski zahartzearekin
lotuta, badago oraindik ere masa potentzial bat. Aipaturik aktibotasun edo herritar hauek,
izan zitezkeen LGTBIQ+ eskubideen kontrako edo, behintzat, paraleloak, baina kasu
honetan, kolektibokoak ez diren eta barrutian aktiboak diren herritarrek gaiarekiko
predisposizio eta kokapena dutela azpimarratu daiteke. Beraz, elkarlanerako aukera

posibleak nahiko handiak dira, herrian eragiteko gaitasuna biderkatuz.
“Las cosas se crean porque hay gente que las hace”

“Es un pueblo muy activo para la poca gente que estamos”

5.1.5. Nora joan nahi dugun

Ondorio nagusi moduan, herri aktiboa da San Pedro, eta bertako LGTBIQ+ kolektiboak pisu
nahiko handia du bertako idiosinkrasia, sare eta ekimen ezberdinetan. Badago sentsazio
orokortu bat atzean geratu izenarena, baina oraindik ere, badaude determinanteak izaten
jarraitzen duten aukera asko herriaren bizigarritasuna moldatu dezaketenak. Hau honela,
kulturak, aisiak eta ekimen komunitarioek berebiziko garrantzia izan dute barrutiaren
saretzean zein LGTBIQ+ kolektiboaren bizigarritasunean eta, hortaz, horiek izan beharko

lirateke lehentasunez artikulatu beharrezko indar eta neurriak.

Nola irakurri daiteke Donibane LGTBIQ+ ikuspegitik? Badago beste barrutiekin alderatuz
ezberdintasunik? Nola begiratzen diote barrutiari kolektiboko kideek? eta arauan bizi
deirenek? Galdera hauei erantzuteko, bestelako gai zehatzagoetan sartu aurretik,

ezinbestekoa zaigu, lehenik, argazkia gurutzatzen duten ardatzez hitz egitea.

Lehenari, idiosinkrasia duala deitu diogu. Idiosinkrasiak, kolektibo edo komunitate konkretu
baten nolakotasun zehatzei egiten die erreferentzia, bertako harremanak nolakoak diren,
izaera edo identitate zehatzagorik ote dagoen, kolektibotasun apartekoagoak dauden edo
ez... finean, herria nolakoa den. Duala deitu diogu gurutzaketa berezi eta paralelo bat
gertatzen delako Donibanen, aldi berean, kontraesankorra izan daitekeena, baina
adierazgarria oso. Pasaia osoko LGTBIQ+ kolektiboko herritarrei barruti guztiak
bizigarritasunaren parametroen baitan mailakatzeko eskatu diegu prozesu guzti honetan
zehar. Bizigarritasuna zein irizpideren baitan neurtu ez diegu zehaztu, besterik gabe, hitz
horrek iradokitzen zienaren arabera mailakatu behar izan dituzte barrutiak. Elkarrizketa eta
lan-saio ia guztietan, Donibane agerizen zen azkena LGTBIQ+ kolektiboaren
bizigarritasunerako espazio gisa, hau da, barruti ez bizigarriena, alegia. Kontrara, galderari
buelta ematerakoan eta galdetzerakoan zein barrutietan dagoen aukera gehien eraso bat
jasotzeko, izan fisikoa zein ahozkoa, Donibane ere azken postuan ipini dute, hau da, eraso
bat jasotzeko aukera gutxien dagoen barruti moduan definitu dute gehienek. Hortaz, izan
daiteke bizigarritasun gutxien baina seguruena den barrutia izatea aldi berean? Hemen,
noski, modu sakonagoan begiratu beharko genioke segurtasunaren definizioari,
segurtasuna erasoak jasotzetik harago doalako, baina hori ere baden heinean, gurutzaketa
interesgarria iruditu zitzaigun. Horregatik izendatu dugu dual moduan, bizipen hori ere
kontraesankorra delako askotan kolektiboko kideentzako ere. Gehienek diote, batzuetan,
itogarria dela Donibane, itxia dela, mugatua, atzerakoia eta, beste barrutiekin alderatuta,
ibilbide gutxiago egin duen barrutia dela, eta, bestetik, segurutzat irakurtzen dute, bertan

bizi edo itzultzerakoan lasai egoteko toki bat bezala.
“Indarkeria jasan dugu herriaren partetik baina beti ere herrian babesten gara”

“Herriaren jarrera pasibo agresiboa izaten dela, orokorrean ezer pasatzen ez dela

diote, baina beti ere goitik begiratuz”

Hortaz, mahai gainean jarri beharreko gaia da, segurtasunetik harago, nola eraiki dezakegun
barruti biziagarriago bat, eta ez LGTBIQ+ kolektiboaren bizipena indarkeriaren ikuspegitik

soilik ulertu, baizik eta plazera eta bizi-baldintza duinak sortzeko aukera eta arduretaz.

Aurreko irakurketari zentzu bat ematen dion beste ardatz nagusi bat zuzentasun politikoa
da. Behin baino gehiagotan errepikatu da kolektibokoa ez den beste edozein herritarri
LGTBIQ+ errealitateen inguruan galdetuta, ez lukeela ez aurkakotasunik, ez kontrakotasunik
adieraziko, ondo ikusten duela eta, bakoitzak, egin dezala nahi duena. Azken ideia hau
garrantzitsua da aurrerago azalduko dugun ideia bati markoa ipintzen diolako. Beharbada,
segurtasunarekin lotuta, beste barrutietan, aukera gehiago dago LGTBIQ+ kolektiboaren
kontrako diskurtso esplizituak topatzeko, baina inplizituagoak diren eta bizigarritasunarekin
harremana duten beste elementuek ere presentzia dute Donibanen. Desberdintasuna
gehiago epaitzen da, begirada zorrotzagoarekin irakurtzen dira bestelako praktika batzuk,
eta bizi-eredu ez-heteroarautua duten kolektiboko kideen erabakiak epaituagoak izatearen
sentsazioa dago. Hortaz, Donibanen, LGTBIQ+ gaiarekiko irakurketa publiko eta pribatua
aldekoagoa dela esan genezake, hau da, espazio publikoan, elkarrizketa publikoetan, edo
zuzentasun gehiago exijitzen duten uneetan, LGTBIQ+ gaia zigortzeko aukerak txikiagoak
izaten dira, baina espazio pribatuetan, kontrara, zigor horiek pisu handiagoarekin erortzen

dira gehienetan, aurrerago ikusiko dugu moduan.

“Kontua da jendeak uste duela ondo egokituta dagoela gai honekiko, baina gero

benetan ez dute inongo saiakerarik egiten honen alde egiteko”

Donibane LGTBIQ+ ikuspegitik irakurtzeko beste gako orokor bat politizazioa eta presentzia
politikoa da. Askok aipatu dute, urte luzez, Donibanek izan duela gainerako barrutiekin
alderatuta gatazka, aldarrikapen eta borroka ezberdinen presentzia nahiko handi bat. Ideia
ezberdinen aldarrikapenerako joera duen komunitate edo barruti batean, logikoa litzateke
pentsatzea LGTBIQ+ aldarriek toki bat izango luketela, honek, egun duen zentralitatea eduki
aurretik ere. Kontrara, LGTBIQ+ errealitateek oso presentzia gutxi izan dute aldarri edo herri
ekimen ezberdinen baitan, eta gainerako hiru barrutiekin alderatuko bagenu, errealitatearen
ikusgarritasuna txikiena izan da Donibanen. Gainerakoetan, modu puntualagoan izan bada
ere, LGTBIQ+ errealitateen ikusgarritasuna eman da, izan jaietan, kale paisaian edo
zebrabideen margoketan, esaterako, eta, Donibanen, lehetasunik hartu ez izanaren

sentsazioa dago, hartzeko aukera gehiena izanik ere.

Aldi berean, aurreko irakurketak presentzia izan duen arren, justua iruditzen zaigu
azpimarratzea, egun, tradizio eta komunitate horren parte izen diren pertsona batzuk, zein
haien aldetik antolatzen diren ekimen zein espazio batzuk, irakurtzen direla eremu seguru
eta erosoenetariko moduan Donibanen. Azkenik, Ibilbide ezberdinen inguruko hausnarketak
eta korapiloak plazaratzea garrantzitsua den arren, LGTBIQ+ eskubideen aldeko borroka eta
zentralitatea ez da soilik komunitate baten ardura, barruti osoaren eta barruti osoa osatzen
duten pertsona zein kolektiboen ardura ere bada, hala azpimarratu zutelako elkarrizketatu

gehienek, ezer ez egin izanaren sentsazioa, inork ere ez.

“Borroka sektorial batzuei beste batzuei baina garrantzi edo lehentasun gehiago

eman zaiela”

Donibaneren gaineko diagnostikoa modu zeharkakoagoan gurutzatzen duten ardatz eta
gako nagusietan sakondu ostean, ikus dezagun zein elementuk baldintzatu dituzten ideia

nagusi horiek.

5.2.1. Mugak eta indarkeria

Zehaztasun handiagoetara joaten bagara, badira zenbait elementu modu nahiko
nabarmenean determinatu dutenak bizigarritasun falta. Indarkeriaz hitz egingo dugu jarraian,
eta garrantzitsua iruditzen zaigu azpimarratzea, indarkeriaz dihardugunean, indarkeria
fisikotik haragoko jarrera esplizitu zein sinbolikoez ari garela. Heteroarautik kanpo bizi diren
norbanakoengan minak sortzen dituen elementu ezberdinez ari gara, eta muga ikusezinak

ezartzen ditu bestelako bizi-ereduak eraikitzeko garaian.
5.2.1.1. Normatibizazioa

Gainerako barrutiekin alderatuta, Donibane, homogeneoagoa izatearen pertzepzioa dute
LGTBIQ+ kolektiboko kideek. Honek, behin baino gehiagotan atera den itxitasunarekin du
harremana, eta itxia diogunean, ez gara ari soilik mahaia ideologikoan, baizik eta fisikoan
ere. San Pedrok, Antxok eta Trintxerpek, beste herri batzuekin zein hiriburuarekin lotura
handiagoa dutenez, bestelakotasun heterogeneoagoak egoteko aukera bermatzen dute,
sarbidea ematen diote horri, eta, hortaz, iragazkorragoak dira arautik ateratzen diren
praktika ezberdinak. Donibaneren kasuan, kontrara, beste herri zein hiriburuarekin konexioa

eta lotura txikiagoa duenez, interpretatu izan da hori hermetismo baten erantzule eta jatorri

gisa. Horrek, gauza batzuekiko onurak ekarri dituen arren, haiek hala aipatuta,
normatibitateak eta arauak zurrundu egin ditugu, hau da, arautik ateratzea zigortuagoa izan

daiteke, bakartiagoa den heinean, horren kontra egitea errazagoa delako.

“Nik uste San Juan bizigarri izan daitekeela, inguruko herrietan arnasguneak egon

daitezkeelako”

“Nik nabaritu ditut begiradak, batzuetan lotsa ere pasa izan det, eta noizbehinka

epaitua sentitzea ez ezik, deseroso ere sentitu naiz”

Barrutiko beste elementu arautzaile moduan, eta Donibanen eragiteko duen potentzialitatea
aitortuz, arrauna atera da. Esan moduan, arraunak ere, beste gauza askok bezala, eragin
positiboak baditu barrutian, baina arau batzuk ere indartu dituela esan genezake. Arau
horiek, maskulinitate eta feminitate hegemonikoen eraikuntzarekin dute lotura, batik bat.
Gorputz zehatz batzuk, protagonismo batzuk, espazio publikoan eta aisialdian egoteko
modu zehatz batzuk, lidergo batzuk eta botere konkretuak eraiki dira arraunaren baitan, eta
horiek izan dira herriaren erdigunean egoteko sarbidea eman duten maskulinitate

hegemonikoaren aldamioak.

Emakumezkoen arraunari dagokionean, beste barrutietan zein beste herri batzuetan egin
ditugun diagnostikoetan atera ez den zerbait eman da. San Pedroko irakurketan aipatu
dugu kirolaren inguruko hausnarketak ikuspegi androzentrista batetik egin izan direla
askotan, mutilen kirola hartzen delako bakarrik kontuan interpretazioak egiterako garaian
eta, horrek, emakume lesbiana eta bisexual askoren errealitateak alboratzen ditu, ikusezin
bihurtzen dituelako. Haientzat, arrauna, futbola, eskubaloia edo saskibaloia eta kirol
mundua, orokorrean, izan delako erreferenteak eta kolektiboko jendea topatzeko espazio.
Beste herri batzuetan egin ditugun diagnostikoetan ere, arraun ekipoak presentzia baldin
bazuen ere, aipatu dute emakumezko lesbiana eta bisexual batzuek, haientzat espazio
determinantea izan dela erreferenteak eta aliatuak eraikitzeari begira, baina Donibaneren
kasuan, ordea, emakumezkoen arraunak ere eraiki ditu feminitate eredu nahiko
normatiboak. Pentsa zezakeen norbaitek, bakoitzak eskubidea duela norbere genero
identitatea modu askean erabaki eta bizitzeko, eta, hala da, kontua da, normatibitateek,
askotan, botere harremanak sortzen dituztela, eta botere harreman horietan batzuk
pribilegio gehiago dituztela, eta beste batzuk, kontrara, jazarriak izaten direla modu

esplizitu zein inplizituan. Hau esanda, ez gaude norberak modu pertsonalean bere genero

identitatea bizitzeko duen modua zigortzen ari, baizik eta modu kolektiboan botere

korrelazioak aldatu eta orekatzeko elementu komunen identifikazioan ari gara.

5.2.1.2. Familia eta kuadrilla

Elkarrizketetan zehar asko errepikatu den beste elementu mugatzaileetako bat familia izan
da. Honek, lau norabide ditu ; batetik, norberak zer uste duen pentsatuko duela edo egingo
duela bere familiak bere desira edo identitatea zein den jakiterakoan; bestetik, familia horren
abizenen arabera beste familiek zer esango duten eta sortuko diren zurrumurruen beldurra;
hirugarrenik, norbere familiak beste familiek dakitenean zer pentsatuko dutenaren lotsa eta
kulpa; eta, azkenik, intimitate falta, hau da, behin norbaitek jakinda, barrutiko biztanle eta
familien artean zabalduko dela, azkar. Lau horiek dira, batez ere, familiaren baitan
identifikatzen diren dispositibo mugatzaileenak. Aldi berean, badago elementu hauek
gurutzatzen dituen beste irakurketa interesgarri bat, bizigarritasun vs segurtasunaren
hasierako paradigmari ere ekarpena egiten diona. Atera izan da, nahiz eta LGTBIQ+
kolektibokoa izatea nahiko tabua den oraindik ere, dituzun abizenen arabera eta abizen
horiek herrian duten boterearen arabera, horiek, justifikatu egiten dutela, moduren batean,
kolektibokoa izatea, hau da, eskala sozialean, abizen horiek, neutralizatu egiten dutela
kolektibokoa izateak sortu ahal duen zaurgarritasuna, abizenek babestu egiten zaituztela,
alegia, eta hesitu egite dituzte kolektibokoa izateagatik ematen diren indarkerietarako

sarbideak.

“Sei abizenekin osatzen den herri bat dela, zu herrian jaio bazera pribilegiatu bat
zera eta ondo tratatuko zaituzte, itxuraz, herritarra zarelako, nahiz eta zure

identitatea ez onartu”

“Hemen dena motelago doa, iruditzen zait hemen betiko familiak bizi direla eta

horrek, gauzak aldatzen zailtzen duela”

“Familia guztia hemengoa izateak askatasuna kendu dit”

Modu lausoagoan bada ere, aurretik azalduriko hauek, kuadrilletan ere asko ematen dira,
eta LGTBIQ+ kolektiboko kideek, nahiko modu itogarrian bizi dituzte kuadrillak. Asko,
seguruak izango dira, noski, orokorrean, erasorik ez da pasako printzipioz ,onarpena eta
bakoitza nahi duena izan daitekeenaren defentsa presente dago, baina aldi berean,

normatibitateak, homogeneotasunak, maskulinitate eta feminitate zurrunak, eta esango

dutenaren beldurraren presentzia horren da handia, itogarri izatearen sentsazioa ematen

diela askori.

“Esango nuke familiak pisu asko duela, eta gero, genero rolak, 0so markatuta

daude herrian, ez degu erreferenterik”
5.2.1.3. Jaiak eta aisialdia

Ospakizunak eta aisia, oro har, batasunerako elkargune gisa irakurtzen dira, non jende eta
pentsamendu ezberdinek topo egiten duten, eta kolektibotasunak partekatzen dituzten.
Donibanen, espazio eta herri gehienetan bezala, jaiak ere modu positiboan irakurtzen dira,
baina LGTBIQ+ ikuspegi batetik irakurtzen baditugu, posizio zertxobait antagoniko

ez-esplizitu daudela ikus dezakegu.

Jaiak, eta horiekin lotutako tradizioek, pisu handia dute Donibanen, eta batzuk moldatzea,
berrikustea edo birformulatzea gatazkatsu moduan irakurri daiteke. Honekin ez dugu esan
nahi tradizioak txarrak direnik bere horretan, baizik eta tradizio batzuk politak izanik ere,
behar dutela parte-hartze horizontal, publiko eta komunitarioago bat. Aipatu dugu aurretik,
bakoitzak nahi duena egin dezakeenaren ideia nahiko presente dagoela orokorrean, eta
jaietan eta aisialdian batez ere. Hori izaten da askotan heldulekua, hau da, beste norbaitek
jaiak berrikusi nahi baditu edo bere ikuspegitik egin nahi baditu egin ditzala, nola ez, baina
gure ibilbide, tradizio, eta egiteko moduak hauek izan dira beti, eta moldatu nahi izatea,
inposaketa da. Hau, LGTBIQ+ aldarrien instrumentalizazioa ere izan daiteke, batzuek, erabili
izan dutelako ustezko kontraesana LGTBIQ+ ikuspegiaren kontra eta tradizio hertsien alde,
askatasuna aldarrikatzen duten berdinek askatasuna mugatzen dutenaren argudioa erabiliz,

hain zuzen ere.

Norbanako zein kolektibo bakoitzak, nola ez, eskubidea du aisialdia eta jaiak nahi dituen
moduan bizi ahal izateko, baina bizitzeko modu horiek boterea, beldurra eta zurruntasuna
proiektatzen badituzte, sinbolikoki bada ere, eskubide izatearen argudioa desitxuratu egiten
du, eta mugatzaile izan daiteke askotan. Horregatik, aipatu dugu posizio aldenduak egon
daitezkeela batzuetan jai eta aisialdiari dagokionean, batetik, LGTBIQ+ eta genero ikuspegia
txertatzea eta horien bitartez eraldatzearen aldekoak, eta, bestetik, lehenengoek hori

egitearen kontra ez, baina haiena ez bustitzearen aldekoak direnak.

“Askatasunaren irakurketa itxia dago herrian, askatasuna nahi dugu, nahi duguna
egiteko, baina askatasunaren irakurketa zabalago bat egingo bagenu, agian,
eztabaidak edo desatxikimenduak egongo lirateke. Askotan ikusi ahal izan dugu

herrian identitate “kasposo” batek indarra duela”

Beste behin, LGTBIQ+ aurkakotasunak ez dira esplizituak, ez antolatuak, sotilak eta
inkontzienteak dira askotan eta, segur aski, bakoitzak bere etxean nahi duena egiteko
erantzungo dute askok askatasun hipotetikoen defentsan, baina, horrek, inpunitate
sentsazioa handitu egiten du. Hori bera da aisialdiaren inguran galdetuta nagusitu den
sentsazioa, inpunitatea. Erantzungo luke herriak eraso Igtbigfobiko bat emango balitz?
segur aski bai, baina eraso nahikoa ageriko eta esplizitua izango balitz. Soinuaren
monopolioaz ari gara, espazio publikoa etengabe hartzearen inguruan, kuadrillen
komentarioez, begiradez, barreez, “ez da horrenbesterako”-ez, “brometan da”’-ez, “Ez zen
kontziente”-ez, “Pasata zegoen, ez da gogoratzen”-ez, “Pixka bat esajeratzen ari zara,
ez?”-ez, “Atentzioa deitzeko da”-ez, orokorrean, komunitatearen gehiengo zabalak nahikoa
zigortuko ez lituzkeen marra gorrien barruko inpunitateez ari gara. Hauek, aisialdiaren baitan
ematen dira askotan eta, beraz, LGTBIQ+ kolektiboak, espazio tentsionatu moduan

irakurtzen ditu askotan Donibanen ematen diren zenbait aisialdi eredu.

“Jaien bueltan ematen diren tradizio asko gizontasunari modu zuzenean lotuta
dauden tradizioak izan daitezke eta, hala, ofentsiboak LGTBIQ+
kolektiboarentzat, eta ofentsibotzat hartu ezean, bai aipatu behar da deserosoa

izan daitekeela”
5.2.1.4. Sexilioa

Donibaneko zenbat bizilagun joan behar izan dira beste herri edo hiri batera bizitzera
kolektibokoak zirelako? Zenbat dira? Badakigu nor diren? Badakigu zergatik joan ziren?
Badakigu zergatik ez diren itzuli? Badakigu ea oraindik joaten diren? Badakigu barruti

bezala horrekiko zein ardura dugun?

“Denboraldi batean kanpoan ibili eta gero konturatzen zara gauzak herritik kanpo
0so desberdinak direla eta harremanak asko aldatzen direla, eta nabaritu izan
dugu kanpoan egonda, ez zaigula onartu gure sexualitatea askatasunez bizitzeko

aukera.”

“Ez dugula inoiz erreferenterik izan eta, egotekotan, fama txarreko erreferentzia
zutela pertsona batzuek, noski, horrelako ikuspegiek, izan nahi ez duzunera

eramaten zaituzte, eta zure burua autozentsuratzen amaitzen genuen.”

“Eraldaketa pertsonalerako ezinbestekoa izan zela herritik atera izana”

Sexilioa izan da LGTBIQ+ izatearen indarkeriaren parte. Bizilagun asko joan dira kanpora
haiek ziren modukoak izan ahal izateko, bizitza askatasunez egin ahal izateko, edota
besterik gabe, beste pertsona bat ezagutu, nahi den moduan jantzi edo epaituak ez izateko.
Sexilioa, askotan, beste arrazoi pisuzkoago batekin justifikatu edo estali izan da, ikasketak
direla, lanera joan dela... eta batzuetan, komunitateak jakin izan du zein zen benetako
arrazoia, eta ez du ardurarik hartu hori pasa ez zedin, edo bizitza erosoagoak eraiki ahal
izateko, hau da, isiltasun konplizeak ere izan dira sexilioaren parte. Zaila izan zaigu
Donibanetik LGTBIQ+ izateagatik kanpora joan behar izan diren herrikide batzuekin
elkarrizketa egitea, eta inpresioa izan dugu, tabu handiagoa izan dela hau, Donibanen,
gainerako barrutietan baino, eta batzuen izenak, inkluso, ahaztuak izan direla, zaila izan

dela, batzuetan, batzuen izenak gogoraraztea.

“Guk ezagutu ditugu indarkeria modu esplizituagoak jaso duten pertsonak eta,

hau, herritik jutearen arrazoitzat har dezakegu”

Armairutik ez da behin ateratzen, eta LGTBIQ+ norbanakoen bizitzen egunerokotasunean
txertatua dagoen zerbait da espazio berri eta ezberdinetan azalpenak eman behar
izatearena. Baina armairura ere ez da behin bueltatzen, askotan bueltatzen da, eta LGTBIQ+
izanik herrira itzuli eta familiarekin elkartzea izaten da, batez ere, armairura buelta handiena,
baita Donibanen ere. Beharbada, joan izanaren faktore asko ezin ditugu moldatu, baina
batzuk bueltatu ahal izateko, buelta horrek armairurik ez suposatzeko, eta beste batzuk
oraindik ere joan behar ez izateko bitarteko eta neurriak sortzea lehentasunezkoa neurria
behar du izan. Gainera, erreparazio eta memoriatik behar du honek, eta LGTBIQ+ pertsonen

artatze politiko, publiko zein komunitarioak behar dira, kolektiboak izango direnak.

“Nik ez nuen identifikatzen nire buruan aukerarik egon zitekeenik
heterosexualitatetik ateratzeko, eta hona bueltatu nintzen erabat aldatuta,
konturatu nintzen herriak asko mugatu eta asimilazio egoera batera eraman

ninduela.”

Indarkeriaren atalari amaiera emateko, San Pedron agertzen den moduan,
gainkonpentsazioaren ideia ere atera da Donibanen, askok sentitu baitute presio hori, edo
identifikatu dute zein diren barrutiaren begietara indarkeriarako aukerak neutralizatzen
dituzten elementuak. Batetik, arrauna, hau da, espazio deserosoa izan daiteke batzuetan
eta, beharbada, bertan egonda ere, eraso edo komentarioak jasotzeko aukerak ere
badaude. Barrutiari begira, botere bat ematen dio horrek norbanakoari, eta zurrumurruak
presente egongo balira ere, “tira, arraunlaria da behintzat” bat nagusituko litzateke inplizituki

askoren buruetan, indarkeria gain-konpentsatuz.

Bestetik, indarkeriari oreka egiten dion beste elementu bat aktibotasuna da, gauzak
antolatu, egon, mugitu... Aktibo izatea balioztatua den zerbait da LGTBIQ+ kolektibokoa
izan edo ez, hori argi dago, sari bat suposatzen du, soziala, noski, baina kontua ez da nork
jasotzen duen saria, baizik eta zigorra. Arauan sartzen den herrikide bat aktiboa ez bada, ez
du zigorrik jasotzen, baina aktiboa ez dena arautik ateratzen bada (izan LGTBIQ+
kolektibokoa, arrazializatua, baliabide ekonomiko gutxikoa...) zigorra presente dago
egunerokoan. Baina nola ematen da zigor hori, ez dago eta inor zuzenean aktibotasun falta
zigortzen? Hala da, zeharkako zigorra da, indarkeria jasotzearena, hain zuzen ere.
Gainkonpentsazio behartu bat ematen da, saria bilatu ezean, zigorra datorrelako. Aitortua
eta ikusgarri ez izatearen ondorioz, indarkeriarako aukerak eta sarbideak areagotu egiten
direlako. Arauan dagoen herritar ez-aktiboak ez du saririk jasoko, baina ezta zigorrik ere,

arauak babesten duelako eta, beraz, ez du sentitzen gainkonpentsazioaren beharrik.

5.2.2. Aukerak eta gakoak

Donibane eta LGTBIQ+ ikuspegia uztartuz azaleratzen diren korapilo eta gatazkak
zehaztasun handiagoz aztertu ondoren, garrantzitsua da azpimarratzea aukera eta gakoak

zein diren.

Lehen aukera, LGTBIQ+ kolektibokoak ez diren baina herrian ekimen ezberdinetan aktibo
diren profil eta komunitate batzuen potentzialitatea eta borondatea da. Beharbada, ez da
haien iniziatibaz emango, mugimendu zein instituziotik proposatu eta bultzatu beharko da,
baina hori eginda, arduraz erantzuteko aukerak handiak direla uste dugu. Masa aktibo bat

du Donibanek, beste barrutietan baina antolatuago egon daitekeena, gainera, eta, beraz,

masa aktibo horren inplikazio eta borondateak eragin handia izan dezake Donibanen

LGTBIQ+ gaiak presentzia hartu dezan.

Beste aukera arrauna da. Zuzenki halakorik jaso ez dugun arren, uste dugu borondatea
egon daitekeela udalarekin elkarlanean eta iniziatibaz LGTBIQ+ ikusgarritasunaren aldeko
ekimena egiteko, edo hori baina gehiago, beharbada. Horregatik, korapilo moduan atera
den arren, aukera moduan ere irudikatu behar dugu, eragiteko potentzialitatea handia

delako.

Gakoei dagokienean, bi azpimarratu nahi ditugu bereziki. Zati orokorrean ere atera da, eta
Pasaia osoko LGTBIQ+ kolektiboaren behar nagusietako den arren, pisu gehien hartu duen
barrutia Donibane da. Sarea, komunitatea eta elkarguneez ari gara, etengabe errepikatu da
erreferente falta eta aliantzak topatzeko zailtasunak, baita elkarren artean ezagutzeko ere
eta, hortaz, sarea eta komunitatearen eraikuntza lehentasunezko neurria beharko luke izan

Donibanen.

“San Juanen nagoenean gaur egun ere, ni izateko arazoak identifikatzen ditudala,

hemen ez dugu ez leku fisikorik ez leku emozionalik”

“Ez dugula inoiz jakintza asko izan gaiaren inguruan, genekien bakarra zen ez

geundela eroso, baina ez genekien oso ondo zer ari zitzaigun pasatzen”

Bigarren gakoa kultura da, ez horrenbeste San Pedron bezala izan duen ibilbide
historikoagatik, baizik eta Donibanen LGTBIQ+ gaia landu edo ikusgarria izan den gutxietan
kultur ekimenen bitartez izan delako. Hau honela, LGTBIQ+ kolektiboko kideen elkargune
inplizitu ere izan da, ez bilatu ez antolatua, baina hori eragin du. Hortaz, LGTBQ+ kultur
ekimenen antolaketa sustatzea neurri egokia izan daiteke sare eta komunitatea sortu eta

indartzeari begira.

Trintxerpe izango da, segur aski, aurreiritzi eta errealitatearen artean alde gehien
egon daitekeen barrutia. Aurreiritziak ez dira zertan txarrak izan beti, zerbaiten aurreko ideia
bat ematen digu, izan negatibo zein positiboa. Arazoa da, askotan, aurreiritzi horiek ardatz
estrukturalengatik baldintzatuta daudela, eta determinatu egiten dutela testuinguru
ezberdinetara nola gerturatzen garen. Kasu honetan, irakurlearen hasierako eta amaierako
iritziaren eta perzeptzioaren artean tarte eta alde gehien egon daitekeen ibilbidea da
ondorengo hau, eta, horrek, satisfazioa ere ematen du, zenbait ideiarekin apurtzeko aukera
ematen duelako. Hau esanda, ikus ditzagun zein diren Trintxerpe LGTBIQ+ ikuspegitik

irakurri eta ultzeratzeko gako nagusiak.

Minaren narratibak beste pisu bat hartzen du Trintxerpen, edo beste modu batean esanda,
arinagoa izan daiteke beste barrutiekin alderatuta. Egin dugu aurretik ere LGTBIQ+
kolektiboaren eta indarkeriaren arteko loturaren irakurketa, azpimarratuz, askotan, honek ez
duela beti erdigunea hartzen LGTBIQ+ pertsonen bizitzetan. Ondorio hau, Eiheratik egin
ditugun beste diagnostiko, erradiografia, argazki eta narratiben ondorio nagusietako bat
izan da, eta, batez ere, indarkeriak pisu gehien hartu izan duen bizipenetatik ateratako beste
ondorio bat. Honek ez du esan nahi indarkeriek zauririk uzten ez dutenik, ez genealogiaren
parte ez direnik, ezta erlatibizatu behar direnik ere, baizik eta berbiktimizazio eta
zaurgarritasun bikotzetik ateratzeko helduleku eta marko bat eman digula. Hortaz,
begiradaren norabidea aldatu behar dugu, ezin ditugu LGTBIQ+ bizitzak errukitik eta
indarkeriatik bakarrik irudikatu, agentzia kentzen dielako bestela subjektuei, eta
zaurgarriago bilakatzen ditu oraindik, indarkeriarako sarbidea areagotuz. Esan moduan,
ideia horrek pisua hartu du Trintxerpen, elkarrizketatuen bizipenen erdigunean ez delako
indarkeria iruditegi kolektiboan egon daitekeen presentziarekin agertu. Gainera, gainerako
barrutiekin alderatuz, barrutia eta mina gutxien gurutzatu diren tokia izan da Trintxerpe, eta
beste kapa bat gehitu dio honek. Elkarrizketatu gehienek, ilusioz eta aukeraz begiratu diote
barrutiari, eta identifikatzen dute borondatea egon daitekeela bizilagunen aldetik gaia

lantzeko.

Aurreko ideiak, hurrengo ideiara garamatza, autopertzepzioarenera hain zuzen. Elkarrizketa
eta lan-saio ezberdinetan norbere barrutia hiru hitzekin definitzeko eskatu izan diegu
parte-hartzaileei eta, Trintxerperen kasuan, barrutia modu ireki, anitz eta positiboenean
proiektatu duten tokia izan da. Honek ez du loturarik norbere sustraiak eta loturak gehiago

maitatu eta gutxiestearekin, ez da hori, baizik eta etsipen handiagoz definitu izan dituztela

haien barrutiak gainerakoetan. Donibanen eta Antxon, esaterako, itxiago, zenbait gauza
aldatzeko espektatiba txikiagoekin azaldu dituzte barrutiak, eta Trintxerperen kasuan,

ikusmira aldatu egiten da zertxobait, etorkizunerako aukerak indartuz.

“Badago askatasun bat adierazteko, bereziki jende gaztearen artean, bakoitza
den bezelakoa aurkezteko. Ez dago zertan izkutatu behar, igual, lehengo

belaunaldietan egiten zen bezela”

“Bai, lotu dezaket Trintxerpe askatasun kontzeptu batekin. Historikoki 0so anitza,

txoko guztietako jendea...”

“Es mas liberal que otros barrios, creo que se fomenta bien”

Uste dugu aurreko ideiaren oinarrian klase ikuspegia ere badagoela, ez, beharbada, hala
esplizitatua edo kontzientea, baina inplizituki, erroa edo jatorria ematen dio sentsazio horri.
Pasaia osoaren irakurketa eginez, historikoki, Trintxerpe, beti izan da irakurria aparteko eta
marjinal moduan, migrazio prozesuak eta baliabide ekonomiko urriagoak jazarpen, delitu
ezberdinen egikaritze eta segurtasun faltarekin lotuz. Iruditegi eta aurreiritzi horiek, estigma
bat sortu izan dute barrutiko biztanleekiko eta, horrek, zigorra. Horren aurrean, identifikatu
dugu batasun eta babes moduko bat sortu dela barrutiko biztanleen artean, izan
autodefentsa edo harrotasun moduan, baina bestelako aliantza eta lotura batzuk indartu
ditu, sinbolikoak askotan, baina identitate propio bat eman diotena barrutiari. Horrek,
Trintxerpe bera beste toki batetik irakurtzeko apustua suposatu du askorengan,
inkontzientea izan dena askotan, baina beste era batera azaltzeko batasun bat egon

daitekeela identifikatu dugu, esan moduan, aukerak indartuz.

“Jendearentzat bada, klase bajuko jendea dagoenez, ba de repente
baztertuagoak, delinkuenteak... baina hori urteekin batera ere ikusi dut,

jendearen begiradaren arazo bat dela”

Trintxerpe LGTBIQ+ ikuspegitik irakurtzeko beste gako bat Donostiarekin lotura da, itsatsita
daude barrutia eta hiriburua, ez soilik lur aldetik, baizik eta garraio publikoaren aldetik ere.
Honek, askatasun sentsazio handiagoa eman diezaioke LGTBIQ+ komunitateari, sarea, aisia
eta espazioak topatzeko aukerak handitu egiten dituelako. Aldi berean, fluxua ere

handiagoa denez, hiriburu batek izan dezakeen bestelakotasun inpertsonalago bat eman

diezaioke barrutiari, askatasun sentsazioaren ideia indartzen duena, horrenbestek

ezagutzen ez bazaituzte, muga sinbolikoak ere gutxiago izan daitezkeelako.

Babesari dagokionean, Donibanen gertatzen denaren kontrako fenomenoa pasa daitekeela
esan genezake, hau da, fluxu eta biztanle kopurua handiagoa denez, babestuko ez zaituenik

ere egongo da, ezagutu ezean, ardura mailak ere diluitu egiten direlako.

Trintxerpe LGTBIQ+ ikuspegitik ulertu ahal izateko zeharkako gako eta ideia azaldu

ondoren, ikus dezagun zein beste nolakotasun agertzen diren irakurketa osatzeari begira.

5.3.1. Genealogiak

Genealogiak, askotan, arbaso, tradizio, oinordeko eta itxiagoak izan daitezkeen
komunitateekin lotzen da soilik, eta hori ere izango da, noski, ez dugu kontrakorik esango
guk, baina genealogiaren kontzeptua, zabaltzen eta beste disziplina eta irakurketa
batzuengandik bustitzen ere joan da. Hogeigarren mendeko lehen erdian, Galizia eta
Portugaleko bizilagun asko etorri ziren Pasaiara bizitzera, Trintxerpera bereziki, eta,
horregatik, pentsatuko luke inork genealogiarik ez duen barruti bat dela, baina ez da hala.
Beste genealogia bat ematen da bertan, jatorri berdineko aiton-amonen lagunartekoarena,
hilobak eta bilobak kolektiboki zaintzearena, bakoitza “norena” den jakitearena, sarearena,
bizilagunen harreman eta lotura estuarena, komunitatearena, barrutian jadanik bizi ziren

bizilagunekin elkarbanatzearen eta beste abar luze bat.

“Historia daukan herri bat da eta belaunaldi asko ezagutzen geranez, badakigu

gure aitona-amonez eta ondorengoez”

“Creo que ftrintxerpe puede ser mds seguro que Donosti, porqué como

conocemos a nuestrxs nirixs, los protegemos”

Zergatik azpimarratzen dugu hau LGTBIQ+ ikuspegitik? halako genealogia batek, zeinetan
arrazoi ezberdinengatik komunitateko harremanak estutu eta beste modu batera egin
dituen, aukerak ematen dituelako LGTBIQ+ memoria jaso, bizitza eta errelato batzuk
ezagutu, eta historia jasotzekoa. Beste leku askotan geratzen den moduan, ez dago

Trintxerpen LGTBIQ+ genealogia argirik, baina badago bertako sareak, bizlagunak eta

harramenak ondo ezagutzen dituen masa bat, eta, horrek, aukera handiak irekitzen ditu

memoria eta artxiboa osatzeari begira, informazio eta ezagutza handiak daudelako.

Aurreko ideiarekin lotuta, ez da ageri Trintxerpen erreferente zehatzik, horren falta somatu
da, eta erreferenteak kanpoan, liburuetan zein sareetan topatu behar izan dituzte bertako
LGTBIQ+ kolektiboko kideek. Hau horrela, garrantzitsua egiten zaigu aipatzea, aldi berean
ere, ikusgarriak izan diren pertsona zehatz batzuk egon direla eta badaudela barrutian, ez,
beharabada, erreferente hitzari aurresoposatzein zaion epika edo handiatasunarekin, baina

armairutik kanpo haien bizitza egin duten pertsonak egon dira eta bizi dira Trintxerpen.

Erreferentzialtasunaren ideiari dagokionean, uste dugu garratzitsua dela aipatzea LGTBIQ+
pertsonak, kolektibokoak izatearren soilik, ez direla erreferenteak izateko jaio. Askotan
aurresuposatzen zaei hori, eta zama izan daiteke zeinbat egoera edo testuinguruetan. Hau
aipatu dugu, erreferentziltasunaren beharra ezin delako soilik ardura indibidualetan erori eta,
instituzioek, ardura dute erreferentzialtasunen sorreran. Baita erreferenteak sortzeko
medioak jartzen ere, erreferenteak, egin egiten direlako, eta ardura hori ezin da soilik gutxi

batzuen bizkargainean jarri, apustuetatik behar du.

“Nola ez dagon tradiziorik, eta nola ez den super bisiblea ere, konturatzerako
armairutik atera nahi duzula pasa dira hogei urte, eta ez da “ez det atera nahi”,

baizik eta ez naiz enteratzen barruan nagoela”

“Txikitatik irakurria zera modu batean, eta de repente egin behar dezu beste
modu batera irakur zaitzaten, eta hor nekatzen zea, edo daukazu ultra superatua,

edo pasas de explicar”

Erreferente eta ikusgarritasun faltaren beste ondorioetako bat sare falta izan daiteke eta,
Trintxerpen ere, hala ematen da. Honi, ez-komunitate deitu diogu, beste barruti eta
testuinguruekin alderatuta, ezberdin funtzionatzen duelako hemen. Beste kasu batzuetan,
sarerik ez dago, komunitatea bera ere ez delako existitzen, edo diluitua dago, edo ez da
horren agerikoa. Trintxerperen kasuan, egun, badaude LGTBIQ+ kolektiboko kideak,
ikusgarriak direnak, gainera, horietako asko, eta izenez zein bistaz, ezagutu egiten dute
elkar. Elkarrizketa ezberdinetan, ez da atera inor ez egotearen etsipena eta hutsuneak,
konfidentzialtasun osoz (izen horiek ez direlako ikerketarako erabili), identifikatu dira
norbanakoak, publikoak diren norbanakoak, baina ez da inoiz haien arteko elkarrekintzarik

eman. Honen arrazoi nagusia, barrutiak hiriburuarekin duen loturarengatik izan daitekeela

identifikatu dugu, LGTBIQ+ kolektibo kide askok, haien beharrak, Donostiak eskaini
ditzakeenarekin asetzen dituztelako. Donostian, anonimotasuna, aisialdia, kultura...
topatzea naturalagoa izan daiteke beste barruti edo herriekin alderatuta eta, horrek, bertan
topatzeko ezinegona apaltzea ekar dezake. Horregatik deitu diogu ez-komunitate,
komunitate eta masa bat badagoelako, publikoa dena, gainera, eta ezagutzen dute elkar

hein handi batean, baina sarea falta da, elkargunea da hutsunea.
“Desartikulazioa dago, ez gaude saretuta”

“Ha sido un camino muy solitario”

Ez-komunitatearen adibide bat izan zen zebrabidea margotzearen ekimena, esaterako. San
Pedron, Antxon eta Trintxerpen, barrutiko zebrabide bana LGTBIQ+ ikurrinaren koloreekin
margotu zen, eta ekimen puntual eta sinboliko bat izan bazen ere, askotan atera da
elkarrizketetan zehar une garrantzitsu moduan, lehen aldietakoa izan zelako, espazio
publikoa hartu zuelako, ikusgarritasuna handitu zuelako... Trintxerperen kasuan, jendea
agertu zen, bai, eta eskertzekoa da hori, baina apenas zegoen LGTBIQ+ kolektiboko kiderik
antolatzaileez gain, guraso eta umeak ziren gehiengoa, eta kolektiboko kide askok, ez zuten

ekimen horren berri izan segur aski.

“Zebra-bidea margotzeko ekintza egin zenean, haurrek eta beraien gurasoek
bakarrik hartu zuten parte, ez zen egon benetan komunitateko jedea, guk

identifikatu dezakegun jende hori”

“Jaitan, adibidez, jartzen badezu kanta bat LGTBI mundukoa igual jendea jartzen
da atope, derrepente sentitzen dezu askatasun bat edozertarako, inork ez dizu

ezer esango, baina gero...”

“Oso errealitate urrunak eta gertukoak aldi berean”

5.3.2. Mugitzen den barruti bat. Aktibotasuna.

Trintxerpeko errealitatea alde batetik bestera gurutzatzen duen eta bertako idiosinkrasia,
indarra, zein potentzialitatea ulertzeko ezinbestekoa den zerbait, aktibotasuna eta
mugimendua da. Gauza asko antolatzen diren barrutia da, ekimen ezberdinetan jende askok

hartzen du parte, bizia da, iniziatiba du, elkarte eta eragileen arteko ezagutza eta elkarlana

dago eta, horrek, barrutia ere mugimenduan egotea suposatzen du. Kanpotik, kontrara, ez
da Trintxerpe irakurria izaten, normalean, mugimendu handiko barruti moduan, edo
mugimendu gabekorik baino, ez da irakurri mugimendu horren potentzialitatea. Ez da
kontrakorik esan, baina, beharbada, bestelako barrutietan egon daitezkeen mugimendu
politiko eta sozial ohikoagoek (ohikoagoak diogu Euskal Herrian izan duten formaren
baitan), eta horrek dakarren iruditegiak, baldintzatu du bertan ematen diren sinergia eta

mugimendu batzuen indargunea ez ikustea.

LGTBIQ+ mugimendua irudikatzen dugunean, modu sektorialagoan irudikatzen dugu
askotan, eta hori ezinbestekoa da, nola ez, baina Trintxerpen, LGTBIQ+ mugimendu
antolaturik existitzen ez den arren, mugitzen diren LGTBIQ+ norbanakoak gehiago dira.
Zeharkakoagoa da norbanako horien inplikazioa, beste eragile eta elkarte batzuen parte
dira, eta espazio anitzagoetan hartzen dute parte. Hau ez da ez hobea, ez okerragoa, eta
honekin ez dugu esan nahi kolektiboa toki guztietan egon behar denik, ez borroka
sektorialik behar ez denik, ezinbestekoak dira espazio propioak konpartituak eta elkar
ulertzekoak, baizik eta kultura politiko eta tradizio militanteetatik ateratzen diren LGTBIQ+
praktikak badirela Trintxerpen, eta horien eraldaketarako potentzialitatea, agian, ez dela

ulertua izan agente aktibo moduan.

“Eragile askotan gertatzenda LGTBIQ+ kolektiboko pertsonek parte hartzen
dutela, izan futbolean, izan dantzan, eta eragileek adierazten dute ez dakitela nola
jokatu. Badakite konplize izan behar direla eta bidelagun, baina askotan ez dakite,

erabat berria delako”

“Naturaltasunez jokatu nahi horrek, askotan, sortzen du modu ez naturalean

jokatze eta tratatzea”

Horren adibide dira Boveda eta Ekaitza, behin baino gehiagotan atera dira elkarrizketa
ezberdinetan, eta diagnostikoaren parte ere izan dira. Bertan, LGTBIQ+ norbanako askok
topatu dute haien tokia, eta ez hori bakarrik, espazio horiek ere izan dira barrutia LGTBIQ+
ikuspegitik kontzientzia astintzeko agente, forma ezberdinetan, baina horrekiko
konpromisoarekin. Askoren babesgune ere izan da, eta gaiarekiko arduraz gain, iniziatiba
ere duten heinean, ezinbesteko espazioak dira barrutiko LGTBIQ+ diagnostikoari

dagokionean.

Gauzak antolatu eta parte hartu, mugitu mugitzeagatik, ez du automatikoki zertan suposatu
onurarik LGTBIQ+ komunitatearentzat, badira esperientzia ezberdinak zeinetan mugitzen
direnak LGTBIQ+ komunitatearen kontra joateko antolatzen diren, eta, beraz, ez dira
indarguneen sinonimo. Trintxerperi dagokionean, elkarte eta eragileen arteko sarea eta
elkarlana handia da, aktiboak diren espazio asko existitzen dira eta herriari begira gauza
asko antolatzen dituzte. Kasu honetan, LGTBIQ+ bizigarritasuna handitzen duten iniziatiba,
mugimendu eta soziologiez ari gara, hau da, herrian aktiboa den, gauzak antolatzen dituen,
eta mugitzen diren norbanako eta elkarteak, gaiarekiko kontzientzia edo, behintzat,
predisposizio handienetarikoa izan dezaketen herritarrak direlako. Eragile eta elkarte askok,
segur aski, ez dute jarduten LGTBIQ+ ikuspegiaren baitan. Askok, ez dute zehazki hori
txeratu haien egitarauetan, baina hori egiteko aukerak beste toki batzuetan baino
handiagoak dira. Uste dugu ideia hau garrantzitsua dela indarguneak identifikatzeari begira,
sektore eta motibazio ezberdinen baitan antolatzen diren herritar anitzak direlako,
LGTBQfobiaren kontrako agente potentzialak izatea ezinbestekoa delako barruti
bizigarriago, eroso eta seguruago bat eraikitzeari begira. Horren adibide argia da

danborradaren hasieran LGTBIQ+ ikurrina egotea.

“Eragileak direnak kontzientzia gehiena dutenak dira herrian, intentzionalitate
egoki bat, ikasi nahi dute eta ondo egin nahi dute, benetan inporta zaielako

pertsona, eta ez pertsona horren kondizioa”

“Beste barrutiekin konparatuta, agian, zentzu horretan, Trintxerpe izan daiteke
pixka bat aurretik dagoena, pixkat garatuagoa, kontzientziatuagoa, eskolatik

hasita ere bai”

Hau kontuan izanik, aipatu da, LGTBIQ+ errealitateen aldeko ekimen gehiago ez egitearen
arrazoietako bat ezjakintasuna dela. Intuizioz jokatzen dute aipaturiko eragile eta elkarte
askok, baina, gehienetan, beldurra eta nahikoa jakintzarik ez izatearen sentsazioa nagusitu
egiten da. Elkarrizketatu batzuek aipatu digute, espazio batzuetan, helarazi dietela zerbait
gehiago egitearen nahia, baina nondik jo edo zer egin ez jakitearen ondorioz, ez dute
horrekiko iniziatibarik hartu. Hortaz, interesgarria izan daiteke LGTBIQ+ errealitateekin
harreman edo jakintza zuzenik ez, baina horretarako iniziatiba duten eragile eta elkarteei

gauza ezberdinak antolatzeko baliabideak eskaintzea.

Aurreko guztiaren ondorioz, Trintxerpe, ehun sozial handia duen barrutia da, harremanak eta
sareak handiak dira eta, beraz, aliantzak ere bai. Hau, garrantzitsua da LGTBIQ+ neurriak
aplikatzeari begira, aliantza horietatik eraikiko direlako proposamen ezberdinak

sostengatuko eta martxan ipiniko dituzten masa.

Atal orokorrean gurutzatu ditugu euskara, euskalduntasuna eta LGTBIQ+ mundua, eta
ondorio nagusietako bat izan da, Pasaian ikusgarrienak diren LGTBIQ+ norbanako eta
ekimenak euskaraz direla, baita euskalduntasunarekin lotzen dituela jendeak. Trintxerperen
kasuan, hau zertxobait aldatzen dela esan genezake. Mugitzen den barrutia da, bai, aktiboa,
eta LGTBIQ+ ekimen propioak existitzen ez diren arren, edo ez ditugu topatu, kolektiboko
norbanako asko beste elkarte, eragile edo egitasmoren parte dira. Kasu honetan, iniziatiba
multzo hori, heterogeneoa izan arren, ez da soilik euskalduntasunarekin lotzen (azaldu dugu
hasieran nahita ez dugula zehaztu hitz horren esanahia zein den), ekimen batzuk bai, baina
beste batzuk, ordea, ez. Gainerako barrutietan, herri aktibo eta dinamikoa izatea,
euskalduntasunarekin lotzen da, baina Trintxerpen, ez esklusiboki. Hau kontuan izanik,
beraz, eta kontuan izanik kolektiboko kideak aktiboak direla beste gauza askotan,
Trintxerpeko LGTBIQ+ norbanakoak ez dira denak modu orokorrean euskalduntasunarekin
lotzen, batzuk irakurtzen dira hortik, baina beste batzuk, ordea, ez. Honekin batera,
gainerako barrutietan elkarrizketatu ditugun kolektiboko kideek LGTBIQ+ mundua euskaraz
eta euskaratik irakurtzen duten moduan, Trintxerpen ez dute era horren homogeneoan hala

irudikatzen edo begiratzen.

5.3.3. Dugun muskuluaz. Aukerak eta indarguneak.

Azken ondorioekin sartu aurretik eta aurrera begirako heldulekuak azpimarratu aurretik,
justua da aipatzea, aukera nahiko identifikatu diren arren, horien hutsune nagusia iniziatiba
dela. Komunitatea artikulatzeko aukera, kontzientzia, mugimendua... baina horri astindu bat
eman eta martxan jartzeko nor eta nola izango den da traba nagusi moduan identifikatu
daitekeena. Hau da, abstraktuan bai, baina egunerokotasunean eta praktikan iniziatiba
hartzeko zailtasunak ere egon daitezke. Trintxerpen, beste gainerako tokietan bezala,
gauzak aldatu egin dira LGTBIQ+ kolektiboarentzat, baina arrazoi estrukturalek eragin dute

batik bat, hau da, gizartea aldatu delako aldatu da ere Trintxerpe. Ez da identifikatu, ordea,

mugarri edo ekimen zehatzik barrutian aldaketa modu nahiko determinatuan baldintzatu

duenik. Beraz, aukerak badauden arren, ardurak nola banatu ondo sistematizatu behar da.

“Neri iruditzen zait gauzak aldatu direla gizartea aldatu delako. Aldatu dira modu

natural batean, ez aktiboki zerbait egin delako hemen”

“Ez da jarrera aktiborik egon, eboluzio bat gizartean bai, baina eboluzio horren

parte ere izan da indiferentzia, neri eragiten ez badit zuzenean, ba listo”

Hau argituta, Trintxerpez egin dugun ibilide osoan zehar aukerak nahiko presente egon
direla esan genezake. Testuinguraketan aipatu bezala, aurreiritzien eta errealitateen alde
nahiko handi bat jaso dugu bertan, espero zenaren eta entzun dugunaren arteko tartea,
gainerako barrutietan baino handiagoa delarik. Giharra du Trintxerpek, eta saretua dagoen
giharra da. Masa baten artikulazio eta mobilizaziorako gaitasuna du, ez zuzenean LGTBIQ+
gaiari dagokionean, baina bai beste ekimen eta egitasmo batzuk antolatzerako orduan eta,
horrek, beste borroka batzuen saretze eta artikulaziorako potentzialtasuna erakusten du.
Aipatu beharra dugu, aktibotasuna orokorra izan dela Pasaia osoan, hau da, gauza asko
antolatzen diren herri bat da, baina zenbait eremutan nekea eta jende falta ere nagusitu da.
Trintxerperen kasuan, ez da etsipen hori nagusitu, masa bat badagoelako gauzak

sostengatzeko.

“Vivir aqui como parte del colectivo, esta bien”

Pasaian, orokorrean, espero ez genuen ondorio nagusi bat kulturaren garrantzia izan da, ez
Pasaian kulturak presentziarik izango ez zuela uste genuelako, baizik aurreikusgarria izan
zitekeen ondorio bat izanik, egin ditugun beste LGTBIQ+ errealitateen azterketan
horrenbesteko pisurik hartu ez duelako eta, hemen, ez zuen erez zertan izan, baina ez da
horrela gertatu. Musikak, dantzak, kirolak, jaiak, inauteriak... ezinbestekoak dira
Trintxerperen ehun soziala elikatu eta artikulaziorako, harremanak egin eta komunitate bizi
bat mantentzeko, eta horri LGTBIQ+ ikuspegia txertatu ezkero eta LGTBIQ+ kultur ekimen
propioak programatuz, ekosistema 0so egoki bat sortzen du arauan ez dauden herritar

ezberdinen loratze eta parte-hartze komunitariorako.

“Hemen funtzionatzen du kulturak, musika eskolak kriston indarra dauka,

eragileak... kulturak funtzionatzen du eta kulturaren baitan permeatzen dira gauza

asko. Nik uste det politika hauek egin beharko liratekeela kulturatik, kalean egiten

diren gauzeta, nolabait erabili espazio horiek hau txertatzeko”

Jarraian, Antxo LGTBIQ+ ikuspegitik aztertu eta LGTBIQ+ kolektiboko kideek
barrutia nola irakurtzen duten desglosatzeko aukera izango dugu, bizigarria ote da? Zein
dira elementu baldintzatzaileak? Bide bakartiak izan dira ala egon da sostengurik? Familiek

ere pisu handia dute, edo barruti handiagoa den heinean pisua galdu du horrek?

Kontraesankor moduan irudika daiteke Antxoz galdetzerakoan jaso dugun erantzun
orokortuena. Antagonikoak izan ohi diren bi hitz atera dira nagusiki eta, horregatik,
idiosinkrasia duala deitu diogu. Irekia eta aldi berean itxia den barruti moduan deskribatu
dute askok, eta, hori, indargune bezainbeste muga dituen barrutia delako dela esan
genezake. lkusi dugu indargune handienetarikoa duen barrutia dela, baina mugak ere
handiak dira, pisua hartzen dute biek eta, horiek, gainera, tentsioan dihardute une askotan.

Ikus dezagun, beraz, zein diren barrutia hala deskribatzeko ardatz ezberdinak.

“Nere ustez, orain, esatea errexagoa da, ta segurtasun gehiagokin ta erosotasun

handiago batekin”
“Ez dizute egingo hutsunea, baina ez zera izango beraien parte”
“Ez nun sentitzen espazio seguru bat zala neretzat garatzeko pertsona bezala”

“Herri hontan dago jendea ez dela harremandu bera bezelakoa ez den

jendearekin”

5.4.1. Etorri eta alde egin. Sexilioa eta harrera.

Sexilioa, hau da, LGTBIQ+ izanagatik jaioterritik alde egin behar izatea, presente egon da
Antxon. Pentsa genezake, hiriburuaren ondoan dagoenez eta pertsona-fluxua handiago
denez, kolektiboko kideek ez dutela horrenbesteko beharrik sentitu bertatik atera eta
espazio propioak bilatzeko. Baina ez da hala izan, asko joan behar izan dira ondoko
herrietara zein beste hiriburu batzuetara, askatu, haien buruak islatuak ikusi, identifikatu eta
bestelako sare batzuk topatzeko. Ondoko herriena aipatu dugu, hiriburuaz gain, Errenteria
presente egon delako elkarrizketetan zehar, ez soilik hara joateagatik bizitzera, baizik eta

LGTBIQ+ ikuspegitik begiratuta, ikasi eta azpimarratzeko herri gisa.

Kontrara, gertatu da alderantzizko prozesu bat ere azken hamarkadetan, LGTBIQ+ jendea
Antxora etorri da bizitzera eta, horrek, helmuga ere bihurtu du barrutia. Hau, batez ere, ez
dugu identifikatzen Antxok izan zezakeen LGTBIQ+ bizigarritasunagatik, baizik eta
etxebizitzaren garestitze eta sarbide faltarengatik. Lehenengotik ere izango zertxobait,
noski, ondoren ikusiko dugun sostenguek ere baldintzatzen dutelako bertara bizitzera
joatearen espektatibetan, baina ez da nagusia izan. Donostiako etxebizitzaren prezioek eta
sarbide oso zailek LGTBIQ+ jende bat Antxora bizitzera joatea eragin du. Gainera, prezioez
gain, hiriburuarekin lotura ere bermatzen du nahiko modu arinean barrutiak garraio

publikoaren bidez.

Aukera moduan identifikatzen dugu hau, baina baita erronka moduan ere. Aipaturiko
kolektiboko kide horiek ez dira oraindik, edo ez ditugu hala identifikatu, behintzat, barrutiko
LGTBIQ+ norbanako ikusgarriak, ezta herriko sare eta harreman batzuen parte erez.
LGTBIQ+ mugimendua artikulatuta ez dagoen arren, baditu Antxok espazio eta egitasmo
feminista ezberdinak, baina Antxora bizitzera etorri diren sexu-genero disidente asko ez dira
oraindik horien parte, eta, beraz, horiek identifikatu eta sarbidea ahalbidetzea klabeetako

bat izan daiteke masa baten artikulaziorako.

Bestetik, ireki moduan azaldu izanaren beste arrazoietako bat jatorri eta kultura aniztasuna
dira. Beste lurralde batzuetatik etorritako herritar asko bizi dira Antxon, LGTBIQ+
kolektiboak direnak eta ez direnak, eta hau ez da gauza berria, portuaren presentziak eta
sistema kolonialak migrazio prozesu asko eragin ditu urte ezberdinetan zehar.
Azpimarratzekoa da, bai Antxon zein gainerako barrutietan, kolektiboko kideek ez dutela
LGTBIQ+ ikuspegia baliatu diskurtso arrazistak indartzeko, batzuetan, instrumentalizatu
egiten delako sexu askapenerako borroka arrazakeriaren zimenduak indartzeko. Kasu
honetan, oso presente dago LGTBIQ+ eskubideen aldeko borroka ez dela soilik bertan
identifikatzen diren pertsonen eskubideen aldeko borroka, baizik eta pertsona guztien
eskubideen aldeko eta zapalkuntza ororen kontrako borroka ere badela, hau da,

mugimendu eta borrokaren ikuspegi intersekzionala nahiko barneratua dago diskurtsoetan.

5.4.2. Polarizazioa

Ikusi dugu zein izan diren barrutia modu irekian aurkezteko arrazoi nagusiak, baina horri

desoreka egiten dioten faktoreak ere pisuzkoak dira.

Azken urteetan feminismoak indar eta presentzia handia hartu du norberaren
egunerokotasunean zein egitura ezberdinetan. Busti ditu gizartearen sinesmen batzuk eta
zenbait ideiei buelta ematea lortu du pertsona guztien askatasuna helburu. Honek, jende
askoren kontzientzietan eragitearekin batera, aurkakotasunak ere ekarri ditu, eta posizio

erreakzionarioak ere indartu egin dira.
“Herri hontan eman den hausturak azkeen urteetan izan du feminismoa ardatz”

“Antxon lasai bizi ez da ondo bizi, gaia eskibatzen da. Herri hontan ez zaio inoiz

eman airortza jende bati”

Testuinguruaren ibilbide txiki bat eginez, 2016ko “La manada” moduan izendatu zen
talde-bortxaketak haserre handia eragin zuen estatu mailan zein Euskal herrian, eta
artikulatu zituen borroka feministaren baitan belaunaldi berriak zein aurretik zeudenak ere.
2018ko eta 2019ko greba feministak ere ezinbestekoak izan ziren ideia feministen
garapenerako, eta eragin handia izan zuten kontzientzia Kkolektiboan. Orduan,
aurkakotasunak egon bazeuden ere, modu desantolatuago batean ematen ziren
argudiaketak ziren, eta adostasun mailak nahiko zabalak zirela esan genezake. Egun, ordea,
geroz eta nabariagoa da feminismoaren eta LGTBIQ+ Kkolektiboaren kontrako
erreakzionarismoa, jasoagoak eta ikasiagoak dira arguditegiak, eta zenbait gairen bueltan

jarduteak gatazka handiak sortzen ditu.

Hau nahiko orokorra den arren, Antxon pisu berezia hartzen duela identifikatu dugu, eta
ideia feministen baitako polarizazioa beste toki batzuetan baina handiagoa da. Hau ez da
kasualitatea, mugimendu eta espazio feminista indartsu eta antolatuak izatearen
sintometako bat da eta, Antxon ere, horren ondorio da. Ondoren ikusiko dugun moduan,
antolakuntza feminista presente bat izan du Antxok eta, horrek, mahaigaineratu eta
zalantzan jarri ditu elementu asko. Feminismoak gauzak aztoratu nahi dituela,
feminismoaren aurretik barrutian lasaiago bizi zela, feministek soilik nahi dutela egin

daitekeela, eta feminismoa dela muga eta debeku gehien jartzen dituena dira, besteak

beste, herriko zurrumurruetan zabaldu diren diskurtsoetako batzuk. Horrek, polarizazioa

ekarri du barrutian eta, batez ere, espazio publikoari dagokionean.

Aurreko ideiari tiraka, Antxoko idiosinkrasia ulertzen laguntzen duen beste elementuetako
bat aisialdia da, indar handia du barrutian, San Ferminak oso zutabe garrantzitsua dira
herri-identitatean, eta ospakizunekin loturiko ekimenak ere pisuzkoak dira. Feminismoaren
baitako polarizazioak bertan hartzen du espazio eta toki gehien, aisialdiari baitan hain

zuzen, eta ez soilik aisialdi antolatuan, baizik eta orokorrean.

Dena den, aisialdi antolatuaren aipua egin dugu, aldi berean, garrantzitsua egin zaigulako
azpimarratzea, bertan ere, aldaketa batzuk identifikatu direla, eta horiek izendatzea aukera
moduan identifikatu daitezke. Jaietan eta aisialdian antolatuta dauden espazio eta eragileak
feminismoarekiko inplikazio maila ezberdinak dituztela argi dago, baina aurkakotasun eta
erreakzionarismo horretatik mugitu eta bestelako saiakerak egiteko bide bat abiatu duten
eragile eta espazioak ere nabarmendu dira, eta ezinbestekoa da hori bestelako aliantza

batzuk eraikitzeari begira.

5.4.3. Elementu baldintzatzaileak

Bada aurreko narratibarekin harremana izan dezakeen eta LGTIBQ+ bizigarritasunaren
muga nagusienetako moduan identifikatu den elementu bat eta, hau, futbola izan da. Hau
garatu aurretik, bi argipen egitea garrantzitsua da: 1. Hau ez da kirol baten kontrako ez kirol
hori gozatu eta praktikatzen duten pertsonen aurkako posizio bat, gozatzeko,
harremantzeko eta ondo pasatzeko erabiltzen dute askok, eta, beraz, kirol horren
aitzakiapean ematen diren jarrera batzuen analisi eta problematizazioa da. 2. Hau, ez dute
bakar batzuek, ez sektore zehatz batekoak esan, elkarrizketatuen gehiengo oso handi batek

identifikatu du korapilo eta muga moduan.
“Gizontasunak dauka Kriston indarra herri hontan eta zentralitate bat izugarria”

Hau esanda, futbolaren baitan ematen diren jarrera, harreman eta artikulazio batzuek modu
gatazkatsuan identifikatu ditu LGTBIQ+ komunitateak, maskulinitatea bizitzeko modu
zurrunak eta, zenbaitetan, bortitzak ematen direlako. Artikulazio hauek, ez dira soilik klub

ekipo handienen baitan sortzen, baizik eta herriko futbol klub eta dinamikaren baitan ere



{ LOTBIQ

‘ ERREALITATEAK
eraikitzen eta elikatzen dira. Honek, beste kapa eta bereizitasun bat eskaintzen dio
analisiari, ez garelako soilik hitz egiten ari futbol ekipo ohikoen baitako iruditegi eta sareez,
baizik eta lurreratu egiten den nolakotasun bat da, lokala dena, herriko gauza propio batek
ematen diona. Zenbait jarrera oldarkor, zurrun eta boteredun identifikatu dira, baina
momentu puntualez harago, Antxon ematen den futbol giroa da deserosotasun gehien
eragiten duena. Ez dira, beharbada, eraso LGTBIQfobiko esplizituak eta argiak, eta
batzuetan, gai hau ere ez da aterako, baina horren guztiaren adierazpen sinbolikoa da muga
nagusia. Gauzek, norberak nahi edo ez, esanahia dute, denek, eta batzuetan, esplizitatu ez
diren esanahi inplizituak ageri dira, erabaki ez direnak askotan, edo beste gauza batzuen
ondorioz lotzen dira ideia batzuetara, zuzenean hori erabaki ez bada ere. Horrek, ordea, ez
du norbera zein kolektiboa arduratik kentzen, eta antolatu beharko da deserosotasun hori

nola kudeatu eta zein ardura hartu behar diren.

“Mutil batzuen matxirulismoa eta jarrera eta komentarioak, komentario
lesbofoboak, ez oso esplizutuak, baina bai deserosoak. Komentarioak izan litezke

kolegeotik, aliantza maskulino batetik”

“Futbolaren inguruko hooliganismoa. Nahiko errotua dago futbola Antxoren

izaeran”
“LGTBI pertsona askorentzako Antxo ez da bizigarria Hoolliganismoagatik”

Aurreko ideia gurutzatzen duen beste ardatz bat ere azaleratu izan da elkarrizketa
ezberdinetan zehar, problematizatu den futbolaren baitan jarduten duen profil honen
ideologia alegia. Ustez, ezkerreko ideietatik gertuago egon daitezkeen posizionamenduak
izanik, agian, LGTBIQ+ gaiaren inguruan haiei galdetuta, aurkakotasunik esplizitatuko ez
litzatekeela ere aipatu da. Orokorrean, halako profil antolatuagoak, ultraeskuinaren ideiekin
dute lotura handiagoa, baina kasu honetan, ez da hala identifikatu. Beraz, bidegurutze
singularrago bat ematen da kasu honetan, printzipioz, LGTBIQ+ kolektiboren aurkako jardun
eta jarduera aktiboa ez duten, eta abstraktuan alde egon daitezkeenak, gainera, dira, aldi
berean, heteroarautik atera eta sexu-genero disidente izateko baldintzatzaile
nagusienetakoa. lkusi beharko dena da, ea honek aukerarik eskaintzen duen eta
potentzialitaterik duen, problematizatu behar den, edo klubarekin lanketarik egiteko aukera

eta sarbiderik ote dagoen.

Elkarrizketa ezberdinetan zehar nabarmendu den beste elementu baldintzatzaileetako bat
familia izan da, eta bi norabidetan eman da hau. Lehenik, gainerako barrutietan atera den
elementu mugatzaile moduan, hau da, familiak zer esango duenaren beldurra, abizenarekiko
itxura, bestelako familien aurreko lotsak, harremana hoztuko ote den, ezkutatuko den, tabu
bihurtuko ote den... finean, arau eta loturekiko beldurrak. Baina beste toki batetik ere
begiratu zaio familiaren aferari Antxon, babesa eta boterea eman dezakeen elementu

baldintzatzaile moduan.

“Jende heterosexuala libreagoa zela uste nuen. Geroz eta normara gertuago
egon, geroz eta obsesionatugo daude. Nik uste det nik nire bizitza forma

autentikoago batean bizi detela”

Barrutiaren ibilbide osoan zehar agertu da jaiek eta aisialdiak herriko idiosinkrasian duten
pisua, eta herriko botere-dinamikak asko baldintzatzen ditu honek. Espazio publikoan
presentzia edukitzeak beti ematen du kapital soziala, ikusia izatea, harremanak egitea, tokia
hartzea, informaziorako sarbidea edo errekonozitua izatea, esaterako. Aisialdi eremuetan
egoteak botere handia ematen du Antxon, eta ez edozein aisialditan, baizik eta tabernetan
egiten den aisialdiaz ari gara. Esan genezake, beraz, alkoholaren kontsumoak LGTBIQ+
ikusgarritasuna eta babesa bermatzen dutela? titular moduan bai, nahita formulatu dugu
horrela, kako moduan, baina sakontasun gehiago behar du honek. Elkarrizketatu batzuen
aburuz, familia batzuek pisua dute barrutian kalean daudelako, jaietan, aisialdia egiten,
tabernetan... eta ez hori bakarrik, ekimen eta egitasmo askoren antolatzaile gisa ere bai.
Horrek, pisua ematen du herriko harremanetan eta, familia, sare horretan ikusgarri bada,
nukleo horretako LGTBIQ+ kideek ere bestelako babes bat sentitzen dute barrutian,

ezagunak direlako "norberaren" kideak.

“Herri hontako familia tipiko baten seme-alaba bazea, errexago daukazu bizitza

komodo bat egitea”

Donibanen ere atera da, esaterako, familiek eta jendeak norbera ezagutzeak eman
dezakeen babesa eta segurtasuna, baina aldi berean, Antxo ireki moduan azaldu izanaren
arrazoietako bat aniztasunak eman dezakeen anonimotasuna da. Kasu hauetan, babes eta
segurtasunaz ari garenean, ez da identifikatzen LGTBIQ+ gaiarekiko kontzientzia denik
motibo nagusia, ez lehentasunez, behintzat, baizik eta jabego moduko bat sentitzen dute

bertako LGTBIQ+ kolektiboko kideek. Eraso baten aurrean herrikideek erantzuteko ardura

hartzen badute, herrikidea direlako eta “hemengoa” ez ukitzearen motibaziopean izaten da,
norbaiten familia-kidea delako, edo “betikoa”, “bertakoa”. Ez ez da nagusiki izaten
LGBTIQfobiaren aurkako kontzientziagatik, lurralde horrekiko defentsa moduan baizik. Hau
esanda, beraz, ezin ditugu irakurri segurtasun eta babesa bizigarritasunaren sinonimo
moduan automatikoki, batzuetan lotura zuzena izango dutelako, baina beste kasu

batzuetan, kontrara, paraleloan irakurri daitezkeelako.

“Gero aipagarria da nola, LGTBIQ+ pertsona hori etxekoa bada gehiago

defendatuko duten ezezaguna izango balitz baino”

5.4.4. Sostenguak

Aipatu dugu hasieran alde egin zutela batzuk, baina beste batzuk ere etorri egin direla. Tarte
horretan, geratu diren LGTBIQ+ herritarrak ere badaude, prozesu honen parte izan direnak,
eta interesgarria da jakitea, zergatik geratu diren, edo zergatik ez duten alde egin nahi, edo
zerk eman dien sostengua, babesa, sarea, poza edo espektatibak. Mugak egon badaude,
baina horri kontrapisu egiten dioten heldulekuak ere bai, eta, Antxon, modu nabarmenean

agertu dira horiek.

Burutu ditugun ikerketa guztietan ageri da gizontasuna muga moduan eta, kontrara,
emakumezkoak gehiengoa diren espazioak modu eroso eta aliatu moduan, izan espazio
formal edo informaletan. Antxoren kasuan, gainera, espazio hauek modu antolatu eta
artikulatuan eman dira, eta horiek izan dira sostengu nagusia. Bai, mugimendu feministaz ari
gara. lzan du, eta badu oraindik ere barrutian gainerakoetan baina pisu eta eragiteko
gaitasun gehiago, eta elkarrizketa guztietan atera da azpimarratzeko elementu moduan.
Bertan, eragile eta espazio ezberdinak aipatu dira, profil eta irisgarritasun ezberdina dutena,
baina masa bat sortu du horrek. Gainera, herrian kontzientzia eragin eta ideia batzuk
helarazteko gaitasuna ere izan du mugimendu feministak, eta horren adibide dira jaiak eta

aisialdia.
“Babestuena Antxon, mugimendu feminista bat egon izan delako”

“Anitza zentzu horretan, ematen dizulako seguru egoteko aukera espazio batean,

izanda benetan zean bezelakoa”

Azken hauek protagonismoa hartu dute mugimendu feministaren babesguneen formaz
galdetu dugunean, egun, jaietan hartzen duelako adierazpide nagusia. Azpimarratzekoa da,
jai herrikoietan, behintzat, mugimendu feministak duen indarra. Batetik, espazio seguruak
sortzeko duen gaitasunarengatik, jai-gune zehatz batzuk aipatu direlako seguruenak diren
espazio eta eragile moduan. Bestetik, jaien bueltan antolatzen diren bestelako eragile eta
ekimenetan eragiteko izan duen gaitasunagatik, bai iruditegian, protokoloaren sorreran,
problematizazioan edo ardurei dagokienean. Hortaz, feminismoak zeharkatzen dituen
egitasmo, espazio eta ekimenak dira LGTBIQ+ kolektiboaren bizigarritasunaren bermatzaile,

eta mugimendu feminista izan da askoren sostengu, eta, hortaz, aitortzak ere asko dira.

“Antxok eman dit espazio seguru bat, dela Topagunea eta horko zirkulua, baina

ere Antxok ditu errextasun handiak ez izateko zure toki segurua”

Gainera, sostenguez hitz egin dugun arren, mugimendu feminista eta sortutako espazio eta
egitasmo ezberdinak ez dira izan soilik modu pasiboago batean jardun duten LGTBIQ+
babesleak. Barrutiko LGTBIQ+ presentzia eta ikusgarritasuna mugimendu feministak ere
bermatu du, ez, agian, modu esplizituan eta dinamika propioen baitan, baina sortu dituen
arnasguneen eta bizigarritasunerako egitasmo horietan ikuspegi hau modu zeharkakoan eta
agerikoan txertatua izan da. Horregatik, mugimendu feminista ezin dugu soilik irakurri
emakumezkoen eskubideen defentsan diharduen agente moduan, baizik eta sistema
zisheteropatriarkalak zapaltzen dituen subjektuen guztien aldeko eta praktika

diskriminatzaile ororen kontrako agente eta arnasgune moduan.

5.4.5. Zer nahi dugu? Beharrak erdigunera.

Azaldu ditugu barrutiko LGTBIQ+ errealitateak ulertu ahal izateko klabe eta ardatz batzuk.

Ikus ditzagun orain, analisietatik harago, zein behar azpimarratu diren.

Gainerako barrutietan, beharrak, modu eta toki desberdinetatik etorri dira, eta anitzagoak
izan dira, baina Antxoren kasuan, behar zehatz bat azaleratu da nagusiki. Gurutzaketa
ezberdinak ikusi eta narratiba irakurri ostean, nekea izan da elkarrizketetan zehar nagusitu
den sentsazioetako bat. Polarizazioak eta aktibotasunak ekarri du hori. Batetik,
kontrajartzen diren ideien eztabaida eta dialektikak higatu egiten duelako, eta, bestetik,

ideia batzuekiko konpromisoak, energia handia eskatzen duelako. Bigarren hau

azpimarratzea garrantzitsua da, muga eta ideia atzerakoiak espazio eta herri askotan
dutelako presentzia, ez da Antxo edo Pasaiaren nolakotasuna bakarrik, baina horri oreka
egingo dion masa artikulaturik ez badago, nekea eta higadura, agian, ez da horren modu
agerikoan ematen. Bertan bai, egon da iniziatiba eta lehia, pedagogia eta apustua, eta

emozio batzuk uzten ditu horrek.

Esan genezake, aurrekoaren ondorioa dela nagusitu den beharra, hau da, espazio propio,
bizigarri eta, batez ere, gozagarriak sortzeko premia lehentasunez azaleratu delako. Egon
dira urteetan zehar espazio batzuk, baita egun ere, baina borrokatu eta lehiatu behar
izatearen sentsazioa orokortua da, beti tenkatzen, eztabaidatzen, konbentzitzen... eta
horrekiko ardura eta iniziatibak birbanatu eta konpartitu behar dira. Horregatik,
bizigarritasuna lehiatu behar ez den espazio propioak sortzearen premia, non gozagarri
izatea ez den etengabeko korapilo izango, eta hori bermatzearen ardura, herri guztiarena

izango den.

“Nire lagunak eroso daude normatibitate horretan, baina ni ez naiz komodo

sentitzen hortan. Elkargune bat aisialditik haratago”

“Taldetxo txikiak daude, eta horietan badaude koletiboko jendea, baino espazio

handitara jutean ezin zera sentitu segquru”

“XXn (beste hiri bati egiten dio erreferentzia) ikusi nuen aukera nula komunitate

baten parte izateko gatazkarik gabe”

“Argi ta garbi kuadrilla baten gustora sentitzea eta positiboki integratua egotea”

Ikusi ditugu dagoeneko barruti bakoitzeko gakoak, hutsuneak eta indarguneak.
Bertan bizi edo/eta jaio diren LGTBIQ+ herrikideen hitz eta testigantzak irakurri ditugu,
gordinak batzuetan, baina oso argigarriak horietako bakoitza. Aurrera begira ere jarri gara,

minez gain, etorkizuna baldintzatu dezaketen arrakala eta aukerak proiektatzeko.

Barruti bakoitzak baditu bere bereizitasunak, ondo dakizue zuek, horregatik egin dugu
bakoitzaren irakurketa propioa, baina mahaigaineratu dira, baita ere, herri guztia bustitzen
dituzten gai eta ardatzak. Horietako batzuk bizipen komunak dira, barruti batean edo
bestean bizi edo jaiota ere, errepikatzen diren sentsazio eta irakurketak. Besteak,
administratiboak dira, hau da, udalaren konpetentzia diren heinean, herri mailako

dimentsioa ematen diotelako.

Hau kontuan hartuta, bi zatitan banatu dugu azken atal hau, batetik, errepikatu eta komunak
diren irakurketa eta ondorioak eta, bestetik, udalaren eremu eta sail administratiboei

erreferentzia egiten diotenak. Ikus dezagun, beraz, nondik begiratu behar dugun Pasaia.

5.5.1. GURUTZATZEN DIREN GAKOAK

Elementu komun asko atera dira, ez soilik Pasaiako barrutien artekoak, baizik eta herri eta
hiri askotan ere ematen diren errealitate eta gertakizunak. Horietako asko sistemiko eta
estrukturalak dira, eta gutxi egin daiteke udalgintzatik horien aurrean. Gainera, medio edo
euskarri ezberdinetan irakurri ditzakegu ondorio horiek eta, ezinbestekoak dira, noski, ez
dugu kontrakorik esan nahi, baina orokorregiak izan daitezke horrelako lan batean
txeratzeko, eta zehaztasun edo korapilo kokatuagoetatik behar duela uste dugu. Horregatik,
antzeko elementu generikoak atera badira ere, klabeak edo pisuzkoak direla uste ditugunak

garatuko ditugu jarraian.

Eman eta kendu diguna. Elkarrizketetan parte hartu duten LGTBIQ+ kolektiboko kideei

ondorengo bi galderak luzatu dizkiegu:
-Zer eman eta kendu dizu Pasaiak?

-Zer eman eta kendu dizu LGTBIQ+ kolektibokoa izateak?

Oso interesgarria da erantzunetan ematen den gurutzaketa, gehienetan, lehenak eman eta
kendu diena, bigarrenak kendu eta eman diena delako. Askok aipatu dute Pasaiak etxea
eman diela, familia, inguru bat, nora itzuli edo iritsi, lagun batzuk... baina aldi berean,
LGTBIQ+ izateak hori bera ere kendu die. Hau da, lotura batzuk existitu egiten dira,
badaude harreman batzuk eta, joera da, jaioterriarekin lotzea gehienetan atxikimendu
nagusiak, baina bigarren galdera formulatzerakoan, lehena erantzun ondoren formulatzen
baikenuen, askok azpimarratu zuten, hori bera dela Pasaiak kendu diena. Aarauan bizi diren
besteek, kuadrillak, harremanak, sareak, babeslekuak edota aisialdi espazioak sortzeko
sarbidea izan dute, eta sexu-genero disidenteek, kontrara, ez dute aukera berdin hori izan.

Hau, gainera, areagotu egiten da Pasaian jaio ez direnentzat eta zuriak ez direnentzat.

Aurreko hausnarketari adinaren aldagaia ere gehitu behar diogu, hau azaltzerakoan, askok,
nerabezaro eta gaztaroari egin baitiote erreferentzia, eta nabarmendu dute, ostean,
LGTBIQ+ izateak bestela eraiki ezingo lituzkeen sare eta babes batzuk eman dizkietela,
bestelako sostengu batzuk, aliantza batzuk, afektu batzuk, familia nuklearretik aldendu
daitezkeen bestelako presente egote batzuk, harremanen bestelako leheneste batzuk, eta
konturatzea, Pasaiak hori kendu baitzien ere, ba, agian, zenbaitetan, eskerrak, eman diena

bestelakotasun bizigarriago bat izan delako.

Bigarren galderari erreparatuta, LGTBIQ+ kolektibokoa izateak eman eta kendu duenaren
ingurua hain zuzen ere, gehien errepikatu dena askatasuna izan da. Zaila izan da bidea,
hasieretan gehien bat, eta mamu eta beldurrak nagusitu dira askoren bizi-ibilbidean, baina
behin hori igarota, tabu batzuetatik askatzea, nahi moduan jantzi ahal izatea, gozatu ahal
izatea, ikara batzuk alde batera uztea, esango dutenari geroz eta jaramon gutxiago egitea,

finean, askeago izatea eman die.

“Eman, nere identitatearen ezaugarri nagusietako bat, poztasun asko eman dizkit,

eta nire bizitzaren parte da hori”

“Kendu dit merezi nuen nerabezaroa edukitzea, ez det sentitzen nerabezaro duin

bat izan detenik”

Aldi berean, hori bera da Pasaiak kendu diena, libre izan ahal izatea alegia. Gauza asko

mugatu ditu normak, eta itogarri egin ditu arauan dauden askorentzat natural eta

gozagarriak ziren momentu asko. Horregatik, oso modu argi eta desproportzionatuan
ematen da batak kendu duena besteak eman duela, eta hori orekatzea beharko luke izan

herri osoaren apustu nagusia, ardura kolektiboa delako.

Euskara eta euskalduntasuna. Zein hizkuntzetan hitz egiten du Pasaiako LGTBIQ+
kolektiboak? Zein komunitateren parte dira herriko LGTBIQ+ pertsona ikusgarriak? Zein
hizkuntzatan egiten da LGTBIQ+ errealitatea ikusgarri? Zein komunitatek egiten du

ikusgarri? Non ikasi dute?

Lehenik, aipatzea, euskalduntasuna zer den ez dugula nahita eta kontzienteki definitu,
gauza oso zabal eta mugatu bat izan daitekeelako aldi berean, konnotazio, aurreiritzi,
egitate eta iruditegi oso bat izan dezakeena, horregatik, elkarrizketa ezberdinetan zehar,
definitu gabeko euskalduntasun terminoa erabili dugu eta, ondorioetan ere, horrela arituko

gara.
“Euskalduna da Pasaia eta, horrek, erresistentzia batzuk ekarri izan ditu”

Pasaiako LGTBIQ+ pertsona ikusgarriak euskal hiztunak dira eta euskaraz egiten dute
orokorrean. Hauek dira, aldi berean, LGTBIQ+ borroka eta egitasmoak ikusgarri egiten
dituzten norbanakoak eta, beraz, Pasaian, LGTBIQ+ borroka eta ikusgarritasuna euskaratik
egiten da. Bertan, diagnostikoak burutu ditugun beste herri batzuetan ematen den antzeko
errealitatea ematen da, askorentzat, erreferenteak ez direlako euskaraz izan, liburu, film edo
sare sozialetako erreferente erdaldunak izan dira, baina aldi berean, gehienek irudikatzen
dute LGTBIQ+ borroka euskaraz. Honek, adinarekin ere badu harremana, helduagoen
erreferente ia guztiak izan direlako gaztelaniaz, baina gazteenen kasuan, euskarazko batzuk

ere aipatu dira.

“Erderaz eta ingelesez, argi eta garbi. Nere erreferenteak ez ziren euskaldunak

nahiz eta aldatzen joan orain”

“Erreferente LGTBlak euskaldunak dira, ikastolatik pasatakoak. Dago Antxo bat

ez dena ikusgarria”

Bestetik, euskalduntasuna eta LGTBIQ+ mundua, uztargarri, paralelo edo kontrajarri
moduan irudikatzen duten galdetzean, gehienetan, uztargarri eta ezinbesteko moduan
nabarmendu da. Hau, ez da beti horrela izaten, zenbait espazioetan euskalduntasuna

itxitasun, zurruntasun eta hertsitasunarekin lotzen delako, eta muga moduan ere aipatu dute

84



{ LGTBIQ*

‘ ERREALITATEAK
batzuk beste testuinguru batzuetan. Pasaian, ordea, ez da hau atera, eta euskal hiztunak ez
diren baina kolektiboko kide direnak ere, LGTBIQ+ mundua euskaratik irudikatzen dute, edo
paraleloan gehienez, baina ez mugatzaile moduan. Hau, elkarrizketatuek LGTBIQ+ borroka
irakurtzeko prismaren ondorio izan dela esan genezake, hau da, euskara, irakurria da
oraindik borroka eta aldarrikapen moduan, ibilbide kolektibo eta potentzial moduan eta,
beraz, bestelako errealitate minorizatuekiko (hizkuntzarena kasu honetan) aliantza eta

elkarlana ezinbestekotzat jotzen da.

“Euskalduntasun tradizionalista egon badagoela argia da, eta esango nuke,
horrek, LGTBIQ+ pertsonengan deserosotasun bat sortzen duela, nortasun
horrek, askotan, gizontasunarekin lotura baitu. Baina ekitaldi edo egitasmo
kultural asko antolatu ditugunean, euskalduntasunak lotu gaitu kolektiboko jende

askorekin, hala nola, bertsolaritzak”

“Nik ikusten det euskalduntasuna askapen bat bezala, eta askapen horrek

ekartzen du lotura”

Kontrara, badago euskara hitz egiten ez duen eta kolektibokoa den Pasaitarrik, eta
horietako asko, gainera, euskal hiztunak dira, baina ez dira euskaraz mintzatzen. Gainera,
LGTBIQ+ ikusgarritasuna euskaraz egiten den heinean, orokorrean, euskaraz egiten ez
duten LGTBIQ+ Pasaitarrak ez daude horren presente LGTBIQ+ iruditegian. Hau horrela,
Pasaian, LGTBIQ+ errealitatea euskaraz bada, baztertzailea litzake hau pertsona
horientzako? Esan genezake ezetz, hizkuntza minorizatu bat ez da baztertzailea, euskaraz
ikasi eta bizitzeko baliabide eta sarbideak administrazio publikotik ez bermatzea da
baztertzailea eta, horregatik, Pasaian bizi den herritar orok euskara ikasteko eskubide eta
sarbide publiko eta unibertsala bermatzea litzateke sare eta komunitatea indartzeko apustu

eta lehentasunezko neurri.

“Argi ikusten det ez daudela errealitate berdinean, hemen, hizkuntza normala
beste bat da. Gehien bat gaztelera erabiltzen dute, ez daude antolatuta, eta guk
antolatutako gauzetan, batzuk, ez dute parte hartzen, iruditzen zait ez dutela

beharrik bizitzeko militantzia batetik”

Azkenik, klase ikuspegitik begiratuko bagenio honi, Pasaian ikusgarriak diren LGTBIQ+
kolektiboko kideen gehiengoak ikastolan ikasi du, ez eskola publikoan, eta eskola horietan

ikasi duten LGTBIQ+ pertsonen arteko sare eta harreman handirik ez dago.

Sarea eta komunitatea. Ikusi dugu sarea eta komunitatea txikia dela Pasaian orokorrean.
San Pedro da barruti bakarra LGTBIQ+ komunitate antolatu bat duena, ez, soilik, termino
militanteetatik begiratuta, baizik eta bizi-eredu zehatzak eraiki eta bizitzeko komunitateari
dagokionean. Trintxerpe, ez-komunitate moduan definitu dugu, hau da, masa egon badago,
baina ez dago artikulatuta. Antxoren kasuan, feminismoa eta jaien baitan aglutinatzen dira
LGTBIQ+ errealitateak batik bat, baina LGTBIQ+ komunitatea zehatzik ez dago.
Donibaneren kasuan, azkenik, sarea oso txikia da, eta kanpoan bilatu behar izan dituzte

harreman asko kolektiboko kideek.

Jakina da barruti bakoitzak bere idiosinkrasia propioa duela eta harremanak ere komunitate
propio horien baitan ematen direla, aurreko paragrafoan azaldu moduan, eta zentzua luke
pentsatzeak, barrutietan nahiko aliantzarik ez badago, herri mailan hori topatu eta
eraikitzeko joera egon daitekeela, baina ez da horrela ematen. Pasaiako LGTBIQ+ kolektibo
antolatu zein norbanakoek ez dute elkar ezagutzen, eta nor diren dakitenean ere, ez da
haien arteko aliantzarik gertatu. Horren ondorio da nagusitu den behar nagusia, sarea eta

komunitatea eraikitzearena, hain zuzen ere.

Elkar ezagutu, konpartitu, topatu, nora jo jakin, identifikatu, gozatu, askatu, hausnartu,
babesa sentitu, sostengatu, aldarrikatu, bakarrik ez sentitu... hori guztia da sare eta
komunitate batek eskaini dezakeen guztia, ezinbestekoa dena edozein pertsonaren bizi
baldintza duinak bermatzeko. Etengabean errepikatu da ideia hau eta, beraz, Pasaia osoko
LGTBIQ+ kolektiboko kideen artikulazio eta aliantzak eraikitzea lehentasunezko neurrietako

moduan nabarmendu behar dela uste dugu.

5.5.2. ARLOKAKO EREMUAK

Barrutien artean komunak diren eta irakurketari kapa kualitatibo bat eman diezaioketen
gako batzuk azaldu ditugu aurreko atalean. Jarraian, udalari dagozkion esparru eta
konpetentzia administratiboagoei begira jarriko gara, horietako batzuk behin baino

gehiagotan atera direlako, izan analisian edo neurrien proposamenetan.

5.5.2.1. Hezkuntza

Askotan ipintzen zaizkio hezkuntzari gizartearen ideia eta baloreak aldatzeko espektatibak,
eta esparru potentzialenetako modua ere irakurria izaten da askotan. Pasaian ere hala jaso
da, baina aldi berean, presio eta ardura ere pixka bat kendu behar zaiola atera da lan-saio
batzuetan. Hezkuntza formal eta ez-formala gizartearen isla da, eta bestelako espazio
batzuetan esku-hartzerik egiten ez bada, nekez aldatu dezake hezkuntzak ezer. Ondorengo

hauek dira atera diren ondorio nagusiak:

b Sexu-heziketaz gain, indarkeria matxista eta LGTBIQfobikoaren

prebentziorako bestelako programak ere  txertatu behar dira.

° Arrazakeriak eta kultur eta  jatorri aniztasunak geroz eta presentzia
handiagoa dute ikasgeletan eta, beraz, horien inguruan hausnartzen hasi, eta linea

eta bide berriak ireki behar dira.

° Hezkuntzako profesional eta komunitate osoak formakuntza handiagoa

behar du egoera ezberdinen aurrean jarduteko.

° Geroz eta ikasgela  polarizatuagoak ematen ari dira. Batetik, mutil batzuen
aldetik ematen ari diren feminismoaren kontrako jarrera oldarkor eta
trasfobikoak eta, bestetik, kontzientzia feminista handiagoa duten neska eta

sexu-genero disidenteak, neurriak hartzeko eskatzen dutenak.

° Hezkidetza aplikatzeko programa  eta metodologiak berritzearen beharra.
Hau ez da inondik inora halako egitasmoak aplikatzera sartzen diren
elkarteetako profesionalei kritika, baliabide falten ondorio da. Hezkidetzan
egiten den inbertsioa oso txikia da dagoen beharrarekin alderatuta eta, beraz,
ikasgeletan esku-hartzeko orduak oso gutxi izaten dira.  Honek, puntual bihurtzen
ditu lanketak, eta eskolatik deslotzen dute ikasleek, bertan ematen diren edukiei

garrantzia eta autoritatea kenduz.
° Ikasleek, feminismoa, helduen eta irakasleen “zerbait” moduan
identifikatzen dute askotan, batzuetan, errieta egiteko erabili ohi delako. Ondorioz,

mugatzaile = moduan irakurtzen dute hau, eta aldea geroz eta handiagoa da.

Gainera, irakasleen "zerbait" moduan ikusten duten heinean, kontra-elementu
moduan aplikatzen dute zenbaitetan antifeminismoa, subertsibo edo hauslea
bailitzan. Horrenbestez, ezinbestekoa da feminismoa pertsona guztien
askapena bilatzen duen mugimendu moduan plazaratuko duen metodologia,

diskurtso eta agente ezberdinen aplikazioa eta diseinua.

° Existitzen da dagoeneko hezkuntza mahaia, baina ez hezkidetza mahairik.
Beraz, ezinbestekoa eta estrategikoa deritzogu udala eta eskolen arteko
koordinazio mahai berri bat sortzea, bertan, feminismoaren eta LGTBIQ+

ikuspegiari  dagozkion hezkuntzako korapilo, erronka eta beharrak kudeatzeko.

° Aurreko puntuak kontuan izanik, egun ematen ari den feminismoarekiko
eta LGTBIQ+ mugimenduarekiko  aurkakotasunak kudeatuko dituen, eta
pedagogia feministei bestelako norabide kualitatibo emango dion hezkidetza
programa integral bat aplikatzea proposatzen dugu, hezkuntza komunitateko
agente guztiak kontuan izango dituena, eta arrazakeria eta kultur eta jatorri

aniztasunari erreparatuko diona.

5.5.2.2. Kirola

Hau da behar handienetarikoa duen baina iragazgaitzena den eremu moduan identifikatu
dena. Ikusten da lehentasunez hausnartu behar dela nola jardun, baina horri ekiteko aukera

eta sarbideak oso mugatuak ikusten dira.

Dena dela, beharrezkoa da zehaztea kirolen mugaz ari garenean, orokorrean, mutilen kirola
identifikatu dela gatazkatsu moduan. Oso eremu zabala da hau, eta existitzen dira kirol
espazioak erosoak direnak, are gehiago, emakume lesbiana eta bisexual askok azpimarratu
dute seguruaz gain, askatasun edo erreferentziazko toki ere badirela, arraun edo futbolaren
kasuan, esaterako. Beraz, gizon batzuen jarrera zehatzak indartzen diren kirol klub eta

espazioez hitz egin beharko genuke, hori da korapiloa.

Analisi ahalik eta zehatzena egiteko, diagnostiko propioa beharko luke kirolak eta, beraz,

baliabide eta informazio-eskuratzearen optimizaziorako, kirol elkarteei soilik bideraturiko

galdetegi propio bat sortu genuen iritziak jasotzeko. Azpimarratzekoa da, kirol elkarte

gehienek ez dutela galdetegia erantzun eta, beraz, jasotako ikuspegiak gutxi dira. Hau

kontuan izanik, Pasaian jasotakoak eta beste herri batzuetan kirolaren alorrean jasotako

erantzunak alderatu ditugu, eta ondorioak berdinak izan dira:

Elkarteek ez dute mugarik  aurkezten gaiarekiko, eta alde ere agertzen dira,
hau da, guztientzako irekiak diren elkarte moduan aurkezten dituzte. Dena

dela, jarrera egokia izan daitekeen arren, modu pasiboan ematen da
gehienetan “ireki” hori, ez delako landua izan den zerbait izan, baizik eta ideia
orokor moduan aipatzen dute, eta ez da eman sarbide eta espazio eroso eta

segurua izan dadin inongo lanketa aktiborik.

Gehiengo oso handi batek aipatzen du haien elkarteak eroso eta seguruak
direla, baita haien kirola modu publikoan ikustarazten deneko giro,
parte-hartzaile eta  jarrerak ere, hau da, ez da identifikatzen deseroso eta jarrera

LGTBIQfobikorik, ez barnera begira, ez kanpora begira. Kontrara, LGTBIQ+
kolektiboko kide gehienek identifikatzen dituzte gizonek  nagusiki parte-hartzen

duten kirol ekimen horiek espazio  arrotzenetako moduan.

Ondorioz, errealitatearekiko irakurketa nahiko aldendu bat ematen dela ikusi
dezakegu eta, beraz, kirola eta LGTBIQfobioa ikusaraziko dituen egitasmoen

beharra nahiko handia da.

5.5.2.3. Berdintasuna

LGTBIQ+ politikak bideratzeko eta kudeatzeko sail estrategiko moduan irudikatzen dugu.

Batzuetan, zalantza egoten da neurri hauek zein eremutatik eraman behar diren, baita ea

aparteko sail propio bat izan behar duten ere. Azken hau, askotan, muga administratibo eta

ekonomikoek baldintzatu dezakete, baina dena dela, Eiheratik, LGTBIQ+ politikak

berdintasun sailaren barnean joatearen apustua egiten dugu, eta ez soilik ikuspegi

administratibotik, baizik eta ideologikotik batez ere. Eskutik eta norabide berdinean joan

behar diren politikak dira berdintasun eta LGTBIQ+ politikak, marko estruktural berdina

konpartituko dutenak, eta indarkeria matxista eta LGTBIQfobiaren erroari elkarlanean ekingo
diotenak. Honek ez du esan nahi problematika zehatzak lantzeko aparteko neurri eta
espaziorik egongo ez denik, baizik eta txanpon bereko bi alde gurutzatu, eta estrategiko eta

potentzial moduan ulertu behar ditugula.

Hau honela, gako nagusi moduan proposatzen dugu LGTBIQ+ mahai baten sorrera, udala
eta LGTBIQ+ mugimenduaren koordinazio eta elkargune moduan, bertan, beharrak
konpartitu, neurrien jarraipena egin, proposamenak entzun, eta bide amankomunei ekiteko.
Pasaiaren kasuan, ordea, uste dugu oraindik ibilbidea falta dela hau gauzatu aurretik, mahai
horren sorrerarako, lehenik, ezinbestekoa delako LGTBIQ+ mugimendu artikulatu bat
egotea eta, beraz, espazioaren eraketa ezinbesteko, baina bigarren urrats moduan

irudikatzen dugu
5.5.2.4. Kultura

Barruti guztietako narratiba eta ibilbidea egin ostean, atera den ondorio nagusi eta
konpartituenetako bat da, Pasaian, kulturak duen garrantzia. Esan moduan, kultur ekimen
hauek ez dira esplizituki eta zuzenean LGTBIQ+ mugimenduari begiratzen diotenak, baina
eragin handia dute bertan. Batetik, hauetako ekimen eta elkarte kultural asko kolektiboko
kideen babes eta gozamenerako espazioak direlako eta, bestetik, herrian kulturaren baitan
aktiboak diren norbanako, elkarte eta kolektiboak, gaiarekiko kontzientzia eta predisposizio

handienetarikoa izan dezaketenak direlako.

Hau azpimarratuta, kultur sailarentzat norabide moduan funtzionatuko duten heldulekuak
falta direla identifikatu dugu, iniziatiba bai, baina zalantza eta ezjakintasunak sortzen dira

askotan, kultur arloa LGTBIQ+ ikuspegitik nola busti diseinatzerako orduan.

5.5.2.5. Jaiak

Kultur egitasmo eta mugimendu handia duten herrien sintoma da jai eta ospakizunek duten

indarra eta, Pasaian ere, hala ematen da. Bi ondorio nagusi atera dira argitara.

Ikuspegi ideologiko batetik begiratuta, LGTBIQ+ gaiarekiko barruti

ezberdinetako jai-batzordeek duten begirada eta posizioa positiboa da,
aurkako posizio ideologikorik topatzea zaila izango litzakeelako, eta
aldekotasunak ere, handiak direlako, baina iniziatiba eta jarrera aktiboari

dagokionean, hutsunea identifikatu daiteke bertan. Barrutietako jai-batzordeen
maila deitua izan zen herriko LGTBIQ+ errealitateak jai eta ospakizunen
begiradatik hausnartzeko eta elkarbanatzeko saiora, baina oso batzorde gutxik
erantzun zuten deialdira, eta egin  zutenek, gaiarekiko konpromiso eta iniziatiba
handiena dutenak izan ziren. Hortaz, jai eta ospakizun ezberdinetan begirada
hau txeratzeko neurri zehatz eta aplikagarriagoak diseinatu behar dira,

bestela, iniziatiba propioz ez direlako pasako.

Jai batzuetan, erasoen aurkako protokoloak diseinatu eta aplikatzen dira

edozein motatako erasoak kudeatu eta eremu eroso eta seguruak sortzeko

helburuarekin. Pasaian, udalak ere, erasoak artatzeko protokola ipintzen du
martxan eta, bertan, LGTBIQ+ erasoak kudeatzeko irizpideak ere jasotzen
dira.

Kontrara, batzuetan, koordinazio eta baliabide faltaren ondorioz, jai-eremu
batzuetako protokoloen kudeaketa eta artatzeak modu autonomoan egiten dituzte,
batik bat, herritarrek, honek suposatzen duen kostu pertsonal eta kolektiboarekin.
Hau honela, protokolo eta eraso ezberdinen kudeaketari begira, aipatu da udalak
baliabide gehiago jarri behako lituzkeela, baita hauek artatu eta koordinatzeko
espazio konpartituak ere, udala eta antolatzaileak elkarlanean jardun, funtzioak eta
rolak definitu, eta ardurak banatu ahal izateko, bestela, herritarrak direlako egoera
askoren ardura eta kostua asumitzen dutenak, eta horren zati handi bat, instituzioari

dagokio.

“Tener mas informacion de la alcaldia y en épocas de fiesta mas proteccién, por
gue a mi no me ha pasado, pero conozco a gente que por ser trans, por ser gay,

le han pegado por la calle”

5.5.2.6. Osasuna

Hau ez da udalaren konpetentzia eta, horrenbestez, honekiko neurriak hartzea zaila izaten

da. Dena den, behin baino gehiagotan agertu dira anbulatorioak eta medikuetako kontsultak

eremu deseroso moduan, batez ere, emakume lesbiana, bisexual eta trans pertsonentzako.

Harreman heteroarautuekiko aurresuposizioa, praktika ez-heteroarautuekiko jakintza falta,

trans gorputzen gaineko ezjakintasunak, genitalekiko aurreiritziak eta normatibitateren
proiekzioa dira, besteak beste, kolektiboko kide askoren bizipena. Horregatik, konpetentziek
gutxi ahalbidetzen badute ere, profesional horien formakuntza eta baliabideen eskaintzea

izan daiteke udalak eskaini dezakeen zerbitzu bat.

ﬁ/ﬂ;f = \/ 92

identifikatutako hutsune, aukera,

indargune eta erronkak kontuan hartuta, Pasaiako LGTBIQ+ kolektiboaren bizi baldintzak

hobetzeko neurriak jaso dira prozesuan zehar. Asko dira, eta halako herri batek ez du

nahikoa egitura, ez baliabiderik, hauei guztiei erantzuteko. Aldi berean, ateratako ondorioen

baitan sortutako neurriak dira eta, beraz, denak dira kokatuak eta egingarriak. Tamalez,

baliabideak mugatuak direnez, lehentasunez, guzti hauetatik zein aplikatu erabaki da.

Gainontzekoak, barne mailan jaso diren bateria moduan gorde dira.

Neurriekin batera, horiek baloratu eta neurtu ahal izateko adierazleak ageri dira.

LEHENTASUNEZKO NEURRIAK
Neurriak / Ekintzak

3.1.e. Trans errealitateen
ikusgarritasunerako bitartekoak

sortu.

3.2.a. Herri instalazioen
berrikusketa (komun publikoak,

aldagelak...).

4.2.a. Kultur programazio eta
aisialdi gune inklusibo, anitz eta
parekideak (LGTBIQ+ artista eta
erreferenteak programan
txertatzea) bermatzeko

irizpideak zehaztu.

Arduradunak / Sailak

Adierazleak

Bitarteko
kopurua

Berrikusketa egin
da bai/ez

Protokoloaren
sorrera

Irizpide kopurua

5.1.a. LGTBIQ+ komunitateko
kideen saretzerako espazio eta

ekimenak ahalbidetzea.

8.2.a. Indarkeria
LGTBIQfobikoaren inguruko
sentsibilizazio eta prebentzio
nerriak sortu hezkuntza formal

eta ez-formalerako.

SAN PEDRO

S.1.1. LGTBIQ+ memoria
jasotzeko plangitzatzea egin eta
bitartekoa definitu
(Dokumentala, liburua, ipuina,

ilustrazioak...)

DONIBANE

D.1.1. Donibanen programatzen
diren kultur ekimenetan
LGTBIQ+ eskaintza handiagoa

bermatzea.

TRINTXERPE

T.1.2. Barrutiko LGTBIQ+
norbanakoen saretzea

ahalbidetzeko bitartekoak

{ LOTBIQ*
| ERREALITATEAK

Espazioaren
sorrera

Espazio kopurua

Parte-hartzaile
kopurua

Kanpainaren
sorrera

Zenbat
pertsonengana
iritsi den

Plagintza egin da
bai/ez

Bitarteko
kopurua

Parte hartu duten
pertsona
kopurua

Bitartekoa irtsi

zaien pertsona
kopurua

LGTBIQ+ kultur
ekimen kopurua

Bitarteko
kopurua

{ LOTBIQ
| ERREALITATEAK

eskaini.
ANTXO

A.3.1. Espazio publikoan eta Elementu
kale paisaian LGTBIQ+ OURE
ikusgarritasunerako elementu

estetikoak txertatzea.

